
Миллий тикланишдан — миллий юксалиш сари2020 йил 25 январдан чиқа бошлаган    

Ижтимоий-сиёсий газета № 173 (1772), 2026 йил 25 август, сешанба www.yuz.uz yuz.uznews yuz.uz_news yuz.uz_newsyuz_official

ªЗБЕКИСТОН – ОЗАРБАЙЖОН: АЗАЛИЙ ¯АРДОШЛИК, ИШОНЧЛИ 
²АМКОРЛИК ВА АБАДИЙ ДªСТЛИКНИНГ ТАРИХИЙ ²А¯И¯АТЛАРИ

Давоми 3-бетдаДавоми 2-бетда

Албатта, бундай шукуҳли кунлар босиб ўтган тараққиёт 
йўлимизга назар ташлаш, эришилган натижаларни холис ба-
ҳолаш ва замон чақириқларига мос тарзда янги вазифаларни 
белгилаб олиш имкони ҳамдир.

Шу нуқтаи назардан, зиммасига қонун устуворлиги ва 
адолат тантанасини таъминлаш, инсон ҳуқуқлари, давлат 
ҳамда жамият манфаатларини ишончли ҳимоялашга ҳисса 
қўшишдек шарафли вазифа юклатилган прокуратура тизи-
мининг бугунги фаолияти ҳақида жамоатчиликни хабардор 
қилиб бориш муҳим аҳамиятга эга.

Янгиланган Конституциямиздаги инсон ҳуқуқ ва эркин-
ликларининг бевосита амал қилиши, давлат органлари билан 
муносабатларда юзага келадиган ноаниқликларнинг инсон 
фойдасига талқин қилиниши каби муҳим қоидалар прокурату-
ра учун ҳам ўзига хос янги босқични бошлаб берди. Шу боис, 
аҳоли билан бевосита мулоқот қилиш, сайёр қабуллар ўтка-
зиш, муаммоларни жойига чиққан ҳолда ўрганиш, энг муҳи-
ми, фуқаронинг бузилган ҳуқуқини амалда тиклашга алоҳида 
эътибор қаратилмоқда.

Бухоро — Буюк ипак йўлидаги муҳим 
ҳалқа. Шу боис, шариф шаҳарда иқти-
содий ўсиш билан бирга илм-фанда ҳам 
катта натижаларга эришилган. Дунёнинг 
тўрт томонидан келган карвонлар сабаб 
маданиятлар бирлашиб, эзгу амаллар 
оламга таралган. Хусусан, Бухородан йўл-
га чиққан карвонлар Озарбайжонга, ундан 
Европагача йўл юрган. Тарихий шаҳарда 
зарб этилган тангалар Озарбайжонда то-
пилган. Қолаверса, Бокудаги Ичеришеҳер-
да XV асрга оид машҳур “Бухоро карвон-
саройи” бор. Шу боис, халқимиз Низомий 
Ганжавий асарларини таниган, севиб ўқиб, 
ундан илҳомланган. Иқтисодий алоқалар 
икки халқнинг тенг тараққий этишига хиз-
мат қилган. Бугун ушбу тарихий ҳақиқат-
лар янада мустаҳкамланиб, янги Ўзбекис-
тондаги ислоҳотлар шиддатига мос тарзда 
қайта жонланмоқда.

Ўзбекистон ва Озарбайжон ўртасидаги 
ишончли иттифоқчилик, стратегик шерик-
лик алоқалари янги босқичга кўтарилиб, 
мустаҳкамланиб бормоқда. Ташриф-
нинг илк кунида Тошкентда эришилган 
келишувлар, хусусан, Абадий дўстлик 
тўғрисидаги шартнома фикримизнинг 
яққол далилидир.

Мамлакатимизда давлат ташрифи билан 
бўлиб турган Озарбайжон Республикаси 

Ўзбекистон Республикаси Президенти Шавкат Мирзиёевнинг таклифига биноан Озарбайжон Республикаси 
Президенти Илҳом Алиев 23-24 август кунлари давлат ташрифи билан мамлакатимизда бўлди.

Президенти Илҳом Алиев 24 август куни 
рафиқаси билан бирга Бухоро шаҳрига кел-
ди. Олий мартабали меҳмонларни Бухоро 
халқаро аэропортида Ўзбекистон Республи-
каси Президенти Шавкат Мирзиёев ҳамда 
рафиқаси кутиб олди. Тантанали маросимда 
миллий куй-қўшиқ ва рақслар ижро этилди.

Мамлакатимиз етакчиси Шавкат 
Мирзиёев ҳамда Озарбайжон Президенти 
Илҳом Алиев рафиқалари ҳамроҳлигида 
Бухоронинг тарихий обидаларини зиёрат 
қилдилар.

Дастлабки манзил Сомонийлар мақба-
раси бўлди. Зиёрат чоғида Қуръон оятлари 
тиловат қилиниб, ўтганларга раҳмат, юрти-
мизга тинчлик ва фаровонлик тилаб, фоти-
ҳа ўқилди.

Сомонийлар мақбарасининг пойде-
вори юқори сифатли пишган ғиштдан 
терилган. Худди барқарор иқтисодий 
қувват каби. Унинг шакли китоблар тах-
ламини эслатади. Бунда тараққиёт пой-
девори билим билан мустаҳкам эканига 
ишора бор. Ҳа, бир замонлар Бухоро ва 
Боку орасида қатнаган карвонлар фақат 
моддий бойлик эмас, китоб, маданият ва 
маърифат ҳам ташиган. Бугун ҳам икки 
давлат ўртасидаги алоқалар ана шундай 
кенг кўламда намоён бўлмоқда. Жум-
ладан, Низомий номидаги Ўзбекистон 

Миллий педагогика университетининг 
янги кампуси очилди. Янги Тошкентда 
“Озарбайжон” боғини барпо этиш ишла-
ри бошланди. Йирик иқтисодий келишув-
лар билан бир қаторда маданий алоқалар 
ҳам мустаҳкамланиб бормоқда. Содда 
қилиб айтганда, мамлакатимизда Учинчи 
Уйғониш даврининг пойдевори барқарор 
иқтисодий асослар ва илм-маърифат уй-
ғунлигида яратилмоқда. Бу Сомонийлар 
мақбарасининг пойдеворидаги рамзий 
ишорани эслатади. 

IX аср охири — X аср бошларига оид 
ушбу мақбара Марказий Осиёдаги пи-
шиқ ғиштдан бунёд этилган энг қадимий 
иншоотлардан. У Сомонийлар давлати 
асосчиси ва биринчи ҳукмдори Исмоил 
Сомоний томонидан сулолавий мақбара 
сифатида бунёд этилган.

Ушбу меъморий обида юртимиз тари-
хига оид муайян даврларни ўзида мужас-
сам қилган. Хусусан, мақбарадаги ўзига 
хос меъморий ечим ислом ва ундан ав-
валги давр анъаналарига хос нақшларни 
акс эттиради. Эътиборлиси, қуёш нури-
нинг тушишига қараб, мақбара нақшлари 
турлича жилоланади. Бинонинг куб ва 
гумбаз шаклидаги композицияси ер ва 
осмон уйғунлигининг рамзий ифодаси-
дир. Деворлар юқори сифатли ғиштдан, 

қарийб икки метр қалинликда терилгани 
учун ҳам мазкур ноёб ёдгорлик ҳозир-
гача яхши сақланган. Ушбу обиданинг 
тарихи, меъморий хусусиятлари ҳақида 
маълумот берилди.

Ташрифнинг навбатдаги манзиллари-
да олий мартабали меҳмонлар Арк қўр-
ғони, Пойи Калон ва Лаби Ҳовуз маж-
муалари, Кўкалдош мадрасасини зиёрат 
қилдилар.

Арк қўрғони — қадимий қалъа. У қа-
рийб 1500 йил давомида ҳукмдорлар қа-
роргоҳи сифатида хизмат қилган. Ҳозирги 
кўриниши асосан XVI асрда шаклланган. 
Илгари у саройлар, маъмурий бинолар, қу-
ролхонани қамраб олган “шаҳар ичидаги 
шаҳар” бўлган.

Пойи Калон мажмуаси Бухоронинг энг 
улуғвор ва машҳур меъморий ансамбл-
ларидан. Унинг таркибидаги 45,6 метрли 
минора 1514 йилда барпо этилган. Шу-
нингдек, ансамблда 12 минг киши сиғади-
ган Калон масжиди, ислом оламининг энг 
нуфузли таълим муассасаларидан бири 
бўлган Мир Араб мадрасаси ҳам бор. Бу-
тун ансамбль бўйлаб кезар экансиз, шон-
ли тарих ва ёруғ келажак чорраҳасидаги 
ўзига хос улуғворликни ҳис этасиз. 

Бу туйғу яна бир қадим манзил — 
Лаби Ҳовуз сари етаклайди. Улуғвор ва 

қадимий шаҳар кўчалари доим гавжум. 
Унда дунёнинг турли минтақаларидан 
келган сайёҳларни учратиш мумкин. Бу 
ердаги устахоналарда ишлаётган ҳунар-
мандлар эса ўтмиш ва бугун ўртасидаги 
ажралмас ҳалқа каби элимизга хизмат 
қилмоқда. Юртимизга келган сайёҳларга 
халқимизнинг маданий меросини тақдим 
этмоқда.

Ташриф чоғида намойиш этилган халқ 
ҳунармандчилиги намуналари ҳамда та-
рихий обидаларга туширилган бадиий 
безаклар, уларнинг хусусиятлари ҳақида-
ги фактлар олий мартабали меҳмонларда 
қизиқиш уйғотди.

Лаби Ҳовуз ансамбли Бухорода сақ-
ланиб қолган ўрта асрларга оид саноқли 
майдонлардан. Унинг марказида қадимий 
ҳовуз жойлашган. Мажмуа таркибида Кў-
калдош, Нодир девонбеги мадрасалари 
ва хонақоҳ каби ноёб обидалар бор. Олий 
мартабали меҳмонларга обидаларнинг та-
рихи, меъморий хусусиятлари ҳақида сўз-
лаб берилди.

Ҳовуз бўйидаги ҳордиқ чиқариш ўрин-
лари, кўп йиллик дарахтлар, қадимий бино-
ларга хос сокин муҳит мажмуанинг қадимий 
руҳини ҳис этишга кўмак беради. Эпослар, 
“Хамса” достонларида тараннум этилган 
қаҳрамонлар нафасини туясиз. Айни дамда 

бугунги давр қаҳрамонлари борлигини ҳис 
этиш кўнгилда ифтихор уйғотади.

Таъкидланганидек, Бухоро — Буюк 
ипак йўлининг муҳим ҳалқаси. У узоқ 
вақтлар мобайнида ислом цивилизацияси-
нинг энг йирик илм-фан, таълим ва савдо 
марказларидан бири бўлиб келган. Олий 
мартабали меҳмонларга Бухорои шариф-
нинг кўп асрлик тарихи ҳақида сўзлаб бе-
рилди. 

Шунингдек, олий мартабали меҳмон-
ларга вилоятнинг бугунги иқтисодий ўсиш 
нуқталари, жумладан, рақамлаштириш, 
енгил ва электротехника саноати каби со-
ҳалардаги салоҳияти ҳақида маълумот бе-
рилди.

Шу куни Ўзбекистон Республикаси 
Президенти Шавкат Мирзиёев Бухородаги 
Баҳоуддин Нақшбанд мақбарасини зиёрат 
қилди.

Бухоро халқаро аэропортида Озарбай-
жон Республикаси Президенти Илҳом 
Алиев ва рафиқасини Ўзбекистон Рес-
публикаси Президенти Шавкат Мирзиёев 
рафиқаси ҳамроҳлигида кузатиб қўйди. 
Шунинг билан Президентимизнинг Бухоро 
вилоятига ташрифи якунланди.

Боборавшан ҒОЗИДДИНОВ, 
“Янги Ўзбекистон” мухбири

Суҳбат аввалида давлатимиз раҳбари 
Қозоғистон Президентини мамлакат тарихида 
илк маротаба бир палатали Қурултойга сайлов 
муваффақиятли ўтказилгани билан самимий 
табриклади.

Янги Қурултой Қозоғистонда изчил исло-
ҳотларни янада илгари суришда муҳим омил 
бўлиши, кенг кўламли ўзгаришларни қонун-
чилик жиҳатидан самарали таъминлаши ва 

мамлакатнинг барқарор ривожланишига янги 
суръат бағишлашига ишонч билдирилди.

Суҳбат давомида давлат раҳбарлари Ўзбекис-
тон — Қозоғистон стратегик шериклик ва итти-
фоқчилик муносабатлари жадал ривожланиб 
бораётганини мамнуният билан қайд этдилар.

Ўзаро савдо ҳажмини янада ошириш, са-
ноат кооперациясини ривожлантириш, қўшма 
инвестиция лойиҳаларини амалга ошириш, 

транспорт-логистика алоқаларини ривож-
лантириш ҳамда икки мамлакат ҳудудлари 
ўртасида ишбилармонлик алоқаларини фаол-
лаштириш учун янги имкониятлар яратиш ма-
салаларига алоҳида эътибор қаратилди.

Етакчилар минтақавий ва халқаро аҳамият-
га молик долзарб мавзулар юзасидан ҳам фикр 
алмашдилар.

 ЎзА 

ªЗБЕКИСТОН ПРЕЗИДЕНТИ ¯ОЗО¡ИСТОН 
ПРЕЗИДЕНТИНИ ¯УРУЛТОЙГА САЙЛОВ 

МУВАФФА¯ИЯТЛИ ªТГАНИ БИЛАН ТАБРИКЛАДИ
Ўзбекистон Республикаси Президенти Шавкат Мирзиёев 24 август куни Қозоғистон 

Республикаси Президенти Қосим-Жомарт Тоқаев билан телефон орқали мулоқот қилди.

Ягона Ватан, ягона халқ бўлиб, 
янги ҳаёт ва келажак яратамиз!

Халқимиз учун тенгсиз неъмат бўлган Ватанимиз мустақиллигининг 
35 йиллигини “Ягона Ватан, ягона халқ бўлиб, янги ҳаёт ва келажак яратамиз!” деган бош ғоя 

асосида янада улкан мақсадлар билан қарши олмоқдамиз.

Бу стратегик шериклик ва иттифоқ-
чиликнинг юқори даражасини ифода-
лаб, икки мамлакат ўртасидаги сиёсий, 
савдо-иқтисодий ва маданий-гумани-
тар ҳамкорликни янада кенгайтиришга 
янги суръат бағишлади.

Хорижий экспертлар олий даражада-
ги Ўзбекистон — Озарбайжон самми-
тининг тарихий хусусиятини алоҳида 

эътироф этди. Имзоланган Абадий 
дўстлик тўғрисидаги шартнома ва 
эришилган келишувлар иттифоқчилик 
муносабатларини ривожлантириш, 
қўшма лойиҳаларни кенгайтириш ва 
икки қардош халқни янада яқинлашти-
ришга янги суръат бағишлашига ишонч 
билдирилди.

ªЗБЕКИСТОН ВА ОЗАРБАЙЖОН ªРТАСИДАГИ 
МУНОСАБАТЛАР ЯНГИ БОС¯ИЧДА

Хорижий экспертлар олий даражадаги 
Ўзбекистон – Озарбайжон саммити якунлари ҳақида

Озарбайжон Президенти Илҳом Алиевнинг  
2026 йил 23-24 август кунлари Ўзбекистонга давлат 
ташрифи Ўзбекистон — Озарбайжон муносабатлари 
ривожида муҳим воқеа бўлди. 

МУСТА¯ИЛЛИК ²У¯У¯ ВА ЭРКИНЛИКЛАР 
РªЁБИ, ¯ОНУН УСТУВОРЛИГИ 
ВА АДОЛАТ ТАНТАНАСИДИР

АМУ СО²ИЛИДА 
ИСТИ¯ЛОЛ ШОДИЁНАЛАРИУЗУМ САЙЛИ –

£АДРИЯТЛАР ТАРАННУМИ 
ВА £УТ-БАРАКА БАЙРАМИ 4 6



2 Озарбайжон Жанубий Кавказда, Ўзбекистон эса Марказий Осиёнинг марказида 
жойлашган. Икки давлатнинг транспорт ва транзит имкониятларини бирлаштириши Шарқ ва 

Ғарбни боғлайдиган янги йўналишларни ривожлантиради.

Бошланиши 1-бетда

Сўнгги йилларда Ўзбекистон ташқи сиё-
сатида очиқлик, прагматизм, ўзаро ишонч 
ва манфаатли ҳамкорлик тамойиллари ус-
тувор аҳамият касб этди. Айниқса, тарихий 
ва маданий жиҳатдан яқин мамлакатлар би-
лан муносабатларни сифат жиҳатидан янги 
босқичга олиб чиқиш, сиёсий мулоқотни 
иқтисодий манфаатлар, инвестициявий 
лойиҳалар, транспорт боғлиқлиги ва ин-
сон капитали соҳасидаги ҳамкорлик билан 
мустаҳкамлашга алоҳида эътибор қаратил-
моқда.

Бу борада Ўзбекистон ва Озарбайжон 
ўртасидаги муносабатлар алоҳида ўрин 
тутади. Икки халқни муштарак тарихий 
илдизлар, тил ва маданият яқинлиги, кўп 
асрлик адабий-маънавий алоқалар ва ўзаро 
ҳурмат бирлаштириб туради. Президенти-
миз таъбири билан айтганда, Озарбайжон 
Ўзбекистоннинг ишончли иттифоқчиси, 
стратегик шериги ва қардош давлатдир. 
Бугун ана шу тарихий яқинлик замонавий 
давлатлараро муносабатларнинг мустаҳкам 
пойдеворига айланиб, сиёсий, иқтисодий ва 
гуманитар ҳамкорликнинг янги йўналиш-
ларини очмоқда.

Озарбайжон етакчиси Илҳом Алиев-
нинг юртимизга давлат ташрифи шу жа-
раёнларнинг мантиқий давоми бўлиб, 
икки қардош давлат муносабатлари тари-
хида алоҳида аҳамиятга эга воқеа бўлди. 
Кўксарой қароргоҳида ўтказилган тор 
доирадаги учрашув ва Олий давлатлараро 
кенгашнинг учинчи йиғилишида страте-
гик шериклик ва иттифоқчилик муноса-
батларини янада ривожлантиришнинг ус-
тувор йўналишлари атрофлича муҳокама 
қилинди.

Ташрифнинг энг муҳим ва тарихий на-
тижаси, шубҳасиз, Ўзбекистон ва Озарбай-
жон ўртасида Абадий дўстлик тўғрисида-
ги шартнома имзоланиши бўлди. Мазкур 
ҳужжатни оддий дипломатик келишув си-
фатида баҳолаш тўғри бўлмайди. У икки 
халқнинг кўп асрлик дўстлиги ва бугунги 
иттифоқчилик муносабатларини узоқ ис-
тиқболга йўналтирилган ҳуқуқий ва сиё-
сий асос билан мустаҳкамлайди. Энг муҳи-
ми, давлатларимиз ўртасидаги яқинликни 

келажак авлодлар учун ҳам асраб-авайлаш 
ва янги мазмун билан бойитишга бўлган 
муштарак сиёсий иродани ифода этади.

Олий давлатлараро кенгашнинг учинчи 
йиғилиши эса муносабатларни институ-
ционал жиҳатдан мустаҳкамлашда муҳим 
аҳамият касб этди. Бугун Ўзбекистон — 
Озарбайжон ҳамкорлиги парламентлар, 
ҳукуматлар, вазирлик ва идоралар, иш-
билармон доиралар ҳамда ҳудудлар да-
ражасида тизимли тус олмоқда. Ташриф 
арафасида ҳукуматлараро комиссия, Иш-
билармонлар кенгаши йиғилишлари ва 
ҳудудлар форумининг ўтказилгани ҳам 
мулоқотнинг кўлами тобора кенгайиб бо-
раётгани далилидир.

Айниқса, иқтисодий ҳамкорликдаги 
натижалар эътиборга молик. Сўнгги беш 
йилда икки мамлакат ўртасидаги товар 
айирбошлаш ҳажми уч баробар ошди. Энди 
олдинда турган муҳим мақсад — ўзаро сав-
дони 1 миллиард долларга етказиш. Бунинг 
учун 2030 йилга қадар аниқ чора-тадбир-
ларни қамраб олган махсус дастур қабул 
қилингани мақсаднинг амалий механизмлар 
билан таъминланганини кўрсатади.

Энергетика, геология, кимё, қурилиш, 
молия, қишлоқ хўжалиги ва бошқа соҳа-
ларда шакллантирилган янги кооперация 
лойиҳалари иқтисодий муносабатлар си-
фат жиҳатидан ўзгараётганидан далолат. 
Қўшма инвестиция тузилмалари имконият-
ларидан фойдаланиш, ҳудудлар ўртасида 
тўғридан тўғри алоқаларни кучайтириш, 
ишбилармон доиралар ҳамкорлигини кен-
гайтириш икки мамлакат иқтисодиётининг 
ўзаро тўлдирувчи имкониятларини ишга 
солишга хизмат қилади.

Ҳамкорликнинг стратегик аҳамиятга 
эга яна бир йўналиши транспорт ва тран-
зит соҳасидир. Транскаспий йўлагини 

биргаликда ривожлантириш, логистика 
инфратузилмаси самарадорлигини оши-
риш ва юк ташувларини рағбатлантириш 
бўйича белгиланган вазифалар бугунги 
геоиқтисодий шароитда, айниқса, дол-
зарб. Денгизга тўғридан тўғри чиқиш им-
конияти бўлмаган Ўзбекистон каби давлат 
учун муқобил ва барқарор транспорт йў-
лакларини ривожлантириш ташқи савдо 
географиясини кенгайтириш ва халқаро 
бозорларга чиқиш имкониятларини дивер-
сификация қилишда муҳим аҳамият касб 
этади. Шу нуқтаи назардан, Озарбайжон 
Ўзбекистонни Каспий орқали Кавказ ва 
ундан кейинги бозорлар билан боғловчи 
муҳим кўприкдир.

Таълим, илм-фан ва маданият соҳалари-
га катта эътибор қаратилгани бежиз эмас. 
Зеро, давлатлар ўртасидаги муносабатлар-
нинг энг мустаҳкам пойдевори халқлар ўр-
тасидаги ўзаро ишонч, маънавий яқинлик 
ва келажак авлодлар ўртасидаги ҳамкорлик 

билан белгиланади. Шу маънода, Пре-
зидентлар иштирокида Янги Тошкентда 
Низомий номидаги Ўзбекистон Миллий 
педагогика университетининг янги кампу-
си очилгани алоҳида аҳамиятга эга. 40 гек-
тар майдонда барпо этилаётган мажмуада 
жами 20 минг талабага мўлжалланган ўқув 
бинолари ва 5 минг ўринли талабалар ту-
рар жойларини ташкил этиш кўзда тутил-
ган. Кампусда Низомий Ганжавий мероси-
га бағишланган музей ташкил этилгани ёш 
авлодни икки халқнинг муштарак маъна-
вий қадриятлари руҳида тарбиялашга хиз-
мат қилади.

Жорий йил кузида Озарбайжонда етакчи 
олий таълим муассасалари ректорларининг 
иккинчи форуми ўтказилиши режалашти-
рилгани соҳадаги ҳамкорлик изчил давом 
этаётганини кўрсатади. Бундай мулоқот 
майдонлари университетлар ўртасида қўш-
ма таълим дастурлари, академик алмаши-
нувлар, илмий тадқиқотлар ва профессор-

ўқитувчилар ҳамкорлигини кенгайтириш 
учун янги имкониятлар яратади. 

Бундан ташқари, буюк мутафаккирлар 
Низомий Ганжавий ва Алишер Навоий-
нинг адабий меросига бағишланган қўшма 
бадиий фильмни яратиш ҳамда Янги Тош-
кентда “Озарбайжон” боғини, Бокуда эса 
“Ўзбекистон” боғини барпо этиш ташаб-
буслари чуқур рамзий маънога эга. Бу мас-
канлар икки халқнинг кўп асрлик дўстлиги, 
ўзаро ҳурмати ва маънавий яқинлигининг 
доимий тимсоли бўлиб қолади. Айни пайт-
да улар халқ дипломатияси, маданий муло-
қот ва туризмни ривожлантиришга ҳам хиз-
мат қилиши шубҳасиз.

Ёшлар ва спорт соҳасидаги ҳамкорлик-
нинг янги истиқболлари диққатга сазовор. 
2027 йилда Ўзбекистон ва Озарбайжон 
футбол бўйича ёшлар ўртасидаги жаҳон 
чемпионатига биргаликда мезбонлик қи-
лади. Ушбу йирик халқаро мусобақа дои-
расида “Икки мамлакат — бир чемпионат” 
дастурини амалга ошириш бўйича кели-
шув икки давлат ёшларини янада яқинлаш-
тириш, маданий ва спорт алмашинувлари-
ни кучайтириш учун ўзига хос янги майдон 
яратади.

Ташриф доирасида давлат раҳбарла-
рининг икки мамлакатнинг олий давлат 
мукофотлари билан тақдирлангани эса 
муносабатлардаги юксак ишонч ва ўзаро 
ҳурматнинг ёрқин ифодаси бўлди. Озар-
байжон Президенти Илҳом Алиевга Ўз-
бекистоннинг “Олий Даражали Дўстлик” 
ордени, Президент Шавкат Мирзиёевга эса 
Озарбайжоннинг “Ҳайдар Алиев” ордени 
топширилди. Бу юксак эътирофлар икки 
давлат раҳбарларининг қардош халқлар 
ўртасидаги дўстлик, стратегик шериклик 
ва иттифоқчилик муносабатларини мус-
таҳкамлашга қўшаётган ҳиссасига берил-
ган юксак баҳодир.

Озарбайжон Президенти Илҳом Алиев-
нинг Ўзбекистонга давлат ташрифи икки 
мамлакат ўртасидаги муносабатларнинг 
тарихий ва маънавий яқинликдан мустаҳ-
кам иттифоқчилик, кенг қамровли иқти-
содий ҳамкорлик ва муштарак тараққиёт 
сари изчил юксалаётганини яна бир бор 
намоён этди. Энг муҳими, бу ҳамкорлик 
икки қардош халқнинг фаровонлигига, 
мамлакатларимизнинг барқарор тараққиё-
тига ва Марказий Осиё билан Жанубий 
Кавказ ўртасида ўзаро манфаатли ҳамкор-
лик маконини янада кенгайтиришга хиз-
мат қилади.

СИЁСИЙ ИРОДА БИЛАН ИНСТИТУЦИОНАЛ 
ЖИҲАТДАН МУСТАҲКАМЛАНДИ

Одилжон МАМАТКАРИМОВ,
сенатор 

Жаҳонда кечаётган 
мураккаб геосиёсий ва 
геоиқтисодий жараёнлар 
давлатлар ўртасидаги 
ишончли ҳамкорлик, ўзаро 
манфаатли шериклик ва 
барқарор алоқаларнинг 
аҳамиятини янада 
оширмоқда. Глобал 
савдо йўллари қайта 
шаклланиши, транспорт-
логистика занжирларидаги 
ўзгаришлар, энергетик 
хавфсизлик ва янги 
бозорлар учун рақобат 
шароитида мамлакатлар 
тараққиёти кўп жиҳатдан 
уларнинг ишончли 
ҳамкорлар билан узоқ 
муддатли муносабатлар 
ўрната олишига боғлиқ.

— Озарбайжон Президенти Илҳом 
Алиевнинг Ўзбекистонга давлат ташрифи ва 
Олий давлатлараро кенгашнинг учинчи йи-
ғилиши икки мамлакат муносабатлари риво-
жида муҳим воқеа бўлди. Олий даражадаги 
музокаралар ўзаро юксак ишонч, сиёсий 
яқинлик ҳамда стратегик шериклик ва итти-
фоқчиликни янада мустаҳкамлади.

Ўзбекистон Президенти Шавкат 
Мирзиёевнинг мамлакатнинг халқаро ну-
фузини мустаҳкамлаш, стратегик шерик-
лар доирасини кенгайтириш ва эришилган 
сиёсий келишувларни аниқ амалий нати-
жаларга айлантиришга қаратилган изчил ва 
узоқни кўзлаган сиёсати алоҳида эътиборга 
лойиқ. Айнан шундай ёндашув Ўзбекистон 
ва Озарбайжон ўртасидаги муносабатларни 
сифат жиҳатидан янги босқичга олиб чиқиш 
имконини берди.

Ташрифнинг энг муҳим натижаларидан 
бири Ўзбекистон ва Озарбайжон ўртасида 
Абадий дўстлик тўғрисидаги шартноманинг 
имзолангани бўлди. Мазкур ҳужжат тари-
хий аҳамиятга эга бўлиб, икки қардош халқ 
ўртасидаги алоҳида муносабатлар рамзи-
дир. У ўзаро ҳурмат, ишонч ва узоқ муддат-
ли ҳамкорликка интилишни мустаҳкамлаб, 
стратегик шериклик ва иттифоқчиликни 
янада ривожлантириш учун мустаҳкам пой-
девор яратади.

Президент Шавкат Мирзиёев шериклик-
нинг энг муҳим кўрсаткичи нафақат сиёсий 
баёнотлар, балки аниқ, кўзга кўринадиган 
ишлар эканини таъкидлади. Эришилган ке-
лишувлар ушбу тамойилга тўла мос кела-
ди. Сўнгги беш йилда икки мамлакат ўрта-
сидаги савдо ҳажми уч баравар ортди. Шу 
билан бирга, 2030 йилга бориб ўзаро товар 
айирбошлаш ҳажмини 1 миллиард долларга 
етказишдек юксак мақсад белгиланган. Унга 
эришиш учун аниқ амалий чора-тадбирлар-
ни ўз ичига олган махсус дастур қабул қи-
линмоқда.

Инвестиция ва ишлаб чиқариш соҳа-
ларидаги ҳамкорликни кенгайтириш, ай-
ниқса, муҳим. Ҳозирги кунда энергетика, 
кимё ва кон-металлургия саноати, тўқи-
мачилик, қишлоқ хўжалиги, шаҳарсозлик 
ва бошқа йўналишларда янги лойиҳалар 
амалга оширилмоқда. Қўшма инвести-
ция компанияси маблағларини фаол жалб 
этиш янги ташаббусларни қўллаб-қувват-
лаш ва ўзаро бизнесни кенгайтиришга 
хизмат қилади.

Транспорт соҳасидаги ўзаро боғлиқ-
ликни кучайтириш ва Ўрта йўлакни бир-
галикда ривожлантириш тўғрисидаги ке-
лишув стратегик аҳамиятга эга. Халқаро 

— Озарбайжон Президенти Илҳом Алиев-
нинг Ўзбекистонга давлат ташрифи янги Ев-
роосиё архитектурасини шакллантиришда 
муҳим аҳамият касб этади. Абадий дўстлик 
тўғрисидаги тарихий шартноманинг имзо-
ланиши икки геосиёсий минтақа туташган 
ҳудудда барқарорликнинг янги пойдевори 
яратилганидан далолат беради.

Биз Марказий Осиё ва Жанубий Кавказда 
содир бўлаётган янги жараёнларнинг тур-
ли талқинларига дуч келамиз. Бу жараённи 
“Катта Марказий Осиё” каби қолипли ту-
шунчалар ёки C6 формати сингари механик 
ёндашувлар билан тушунтиришга ҳаракат 
қиламиз. Аммо қолипларни четга суриб, соф 
сиёсий мантиқни ишга солсак, кўз олдимизда 
бутунлай бошқача манзара намоён бўлади. 
Марказий Осиё ва Жанубий Кавказ суверен 
давлатлари ўртасидаги тенг ҳуқуқли минта-
қалараро ҳамкорликнинг ёрқин намунасини 
кўрамиз.

Марказий Осиё бешлигини Озарбайжон 
ҳисобига шартли равишда олтиликка айлан-
тиришга уриниш замонавий жараёнларни 
эски қолип ва стереотиплар асосида баҳо-
лашдир. C5 формати Марказий Осиёнинг беш 
давлати ўртасидаги умумий тарихий ва геог-
рафик яқинлик, сув-энергетика манфаатлари 

— Мен Туркиянинг Озарбайжондаги элчи-
си бўлиб ишлаган давримда ҳам Ўзбекистон 
Бокуда тарихий, маданий ва инсонлараро ало-
қалари мустаҳкам бўлган қардош мамлакат 
сифатида қадрланган. Аммо ўша пайтда икки 
давлат ўртасидаги муносабатларнинг бугунги 
даражага чиқиши ва мавжуд имкониятлар ҳа-
қидаги тасаввурлар анча бошқача эди.

Сўнгги ўн йилда Ўзбекистон сезиларли 
даражада ўзгарди. Айниқса, кейинги йил-
ларда мамлакат ташқи дунёга очилиб, қўш-
ни давлатлар ва туркий мамлакатлар билан 
алоқаларини янада кучайтирди. Ўзбекистон 
минтақавий масалаларда ҳам фаол иштирок 
эта бошлади. Бугун Тошкент Бокуда нафақат 
тарихий ва маданий жиҳатдан яқин пойтахт, 
балки муҳим сиёсий ва иқтисодий ҳамкор 
сифатида ҳам қабул қилинмоқда. Бу ўзгариш-
лар Ўзбекистоннинг минтақадаги ўрни ва ну-
фузи тобора ортиб бораётганини кўрсатади. 

ªЗБЕКИСТОН ВА ОЗАРБАЙЖОН ªРТАСИДАГИ 
МУНОСАБАТЛАР ЯНГИ БОС¯ИЧДА

Ҳулуси ҚИЛИЧ, 
таниқли турк дипломати 
ва сиёсатчиси, Туркиянинг 
Озарбайжондаги собиқ элчиси: 

Бу сўнгги йиллардаги энг муҳим нати-
жалардан биридир. Бугун Ўзбекистон ва 
Озарбайжон ўртасида стратегик шериклик 
ва иттифоқчилик муносабатлари мустаҳ-
камланди. Бу яқинлик фақат қардошлик 
ва дўстлик ҳақидаги сўзларда эмас, балки 
амалий ишлар — савдо ва инвестициялар-
нинг ўсиши, қўшма лойиҳалар, ҳудудлар 
ва бизнес ўртасидаги алоқалар ҳамда янги 
транспорт имкониятларида ҳам ўз ифодаси-
ни топмоқда. 

Шу боис, Президент Илҳом Алиевнинг 
Тошкентга бу галги ташрифи алоҳида аҳа-
мият касб этади. Бу ташриф шунчаки яхши 
муносабатларни тасдиқлаш эмас, балки 
икки давлат ҳамкорлигининг келгуси йў-
налишларини белгилаб берадиган муҳим 
қадамдир.

Олий давлатлараро кенгашнинг учинчи 
йиғилиши, икки давлат раҳбарларининг му-
зокаралари, янги келишувлар ва қўшма иқти-
содий-гуманитар лойиҳалар Боку ва Тошкент 
ўртасидаги ҳамкорлик янги босқичга кўтари-
лаётганини кўрсатмоқда. 

Айниқса, транспорт-транзит соҳасидаги 
ҳамкорликка катта аҳамият бериш лозим. 
Бугун географик жойлашув мамлакатлар 
учун янада муҳим стратегик омилга айлан-
моқда. Озарбайжон Жанубий Кавказда, Ўз-
бекистон эса Марказий Осиёнинг маркази-
да жойлашган. Икки давлатнинг транспорт 
ва транзит имкониятларини бирлаштириши 
Шарқ ва Ғарбни боғлайдиган янги йўна-
лишларни ривожлантиради. Бу истиқбол-
лар бир неча йил аввал анча узоқдек туюл-
ган эди, бугун эса улар амалий мазмун касб 
этмоқда. 

Виктор КИМ, 
Тожикистон Миллий фанлар 
академияси Фалсафа, 
сиёсатшунослик ва ҳуқуқ 
институти илмий ходими:

ҳамда цивилизациявий алоқаларга асослан-
ган. Озарбайжон эса Жанубий Кавказда му-
ҳим ва кучли мавқега эга давлатдир.

Воқеаларнинг асл моҳияти шундаки, Ўз-
бекистон ва Озарбайжон мустаҳкам минта-
қалараро “Шарқ — Ғарб” кўпригини барпо 
этмоқда. Ўзбекистон бу ерда алоқаларни бир-
лаштирувчи фаол ядро сифатида, Озарбай-
жон эса Каспий — Қора денгиз йўналиши-
даги асосий ғарбий таянч нуқтаси сифатида 
намоён бўлмоқда.

Бу икки мустақил геоиқтисодий марказ-
нинг ҳамкорлиги ўзаро манфаат ва сувере-
нитетни ҳурмат қилишга асосланади. Ўз-
бекистон ва Озарбайжон Евроосиё транзит 
йўналишларини ривожлантириб, Шарқ ва 
Ғарбни ўз миллий манфаатлари асосида боғ-
лашга хизмат қиладиган муҳим ҳамкорликни 
шакллантирмоқда.

“Хитой — Қирғизистон — Ўзбекистон” 
темир йўлини Озарбайжоннинг Каспий 
инфратузилмаси ва Грузиянинг Қора денгиз 
портлари билан боғлаш орқали муҳим транс-
порт занжири шаклланмоқда.

Денгизга тўғридан тўғри чиқиш имкония-
ти чекланган Марказий Осиё учун бу жаҳон 
бозорларига янги ва ишончли йўл очади. 
Ўзбекистон ўз маҳсулотларини турли ташқи 
йўналишлар орқали бозорларга етказиш им-
кониятини кенгайтирса, Озарбайжон Транс-
каспий транспорт йўлагининг муҳим бўғини 
сифатида бу жараёнда катта роль ўйнайди. 
Натижада Шарқ ва Ғарбни боғлайдиган са-
марали савдо-транспорт тизими юзага кел-
моқда.

Абадий дўстлик тўғрисидаги шартнома 
эса бу ҳамкорликнинг мустаҳкам сиёсий ва 
иқтисодий асосини яратди. 500 миллион дол-
ларлик қўшма инвестиция фонди ҳамда ав-
томобиль саноатидан қишлоқ хўжалигигача 
бўлган соҳаларда фаолият юритаётган юздан 
ортиқ қўшма корхона икки давлат ўртасидаги 
иқтисодий алоқалар тобора чуқурлашаётга-
нини кўрсатади.

Давлат раҳбарларининг бугунги ҳамкор-
лиги узоқ муддатли мақсадларга асосланган. 
Янги Тошкент билан танишув ва янги ишлаб 
чиқариш лойиҳаларининг йўлга қўйилиши 
Ўзбекистон ва Озарбайжон келажакни бугун-
дан қуришга интилаётганини кўрсатмоқда.

Озарбайжон Президенти Илҳом Алиев-
нинг Ўзбекистонга давлат ташрифи шуни 
яққол намоён этдики, замонавий Евроосиёда 
янги ҳамкорлик ва тараққиёт йўллари, авва-
ло, суверен давлатларнинг ўзаро манфаатла-
ри асосида шаклланмоқда.

Карлос Уриарте САНЧЕС, 
Испаниядаги Умум-Европа 
иттифоқи президенти, профессор:

савдо ҳажми ўсиб, логистика йўналишлари 
ўзгариб бораётган бир шароитда Ўзбекистон 
ва Озарбайжоннинг ушбу соҳадаги ҳамкор-
лиги ташқи иқтисодий алоқаларни кенгай-
тириш, транзит салоҳиятини ошириш ҳамда 
минтақавий транспорт жараёнларида икки 
давлатнинг ролини мустаҳкамлаш учун кенг 
имкониятлар очади.

Гуманитар ҳамкорлик ҳам муҳим йў-
налишдир. Икки мамлакат етакчилари ма-
даният, таълим, ёшлар сиёсати ва спорт 
соҳаларида фаол алмашинувларни давом 
эттиришга келишиб олди. Янги Тошкент-
да Низомий номидаги Ўзбекистон Миллий 
педагогика университетининг янги биноси 
очилиши ва “Озарбайжон” боғининг барпо 
этилиши яқин гуманитар алоқаларнинг ёр-
қин тимсолидир.

“Низомий Ганжавий ва Алишер Навоий 
ўртасидаги адабий кўприк” номли қўшма 
кинолента яратиш ташаббуси алоҳида диқ-
қатга сазовор. Бу буюк мутафаккирларнинг 
ижодий мероси икки халқнинг маданий 
анъаналарини бирлаштиради. Бундай лойи-
ҳалар маънавий яқинликни мустаҳкамлаш-
да ва ёш авлодни умумий тарихий-маданий 
қадриятлар билан таништиришда катта аҳа-
миятга эга.

Таълим соҳасидаги ҳамкорлик ҳам му-
ҳим йўналишга айланмоқда. Озарбайжонда 
етакчи олий таълим муассасалари ректорла-
рининг иккинчи форуми ўтказилиши олий 
билим юртлари ўртасида тўғридан тўғри 
алоқалар ўрнатиш, тажриба алмашиш, қўш-
ма таълим дастурларини амалга ошириш 
ва академик ҳамкорликни ривожлантириш 
учун қўшимча имкониятлар яратади.

Спорт соҳасидаги ҳамкорлик ҳам истиқ-
болли. 2027 йилда ёшлар ўртасида футбол 
бўйича жаҳон чемпионати ўтказилиши му-
носабати билан қўшма спорт, маданий ва 
ёшлар тадбирларини кўзда тутувчи “Икки 
мамлакат — бир чемпионат” кенг кўламли 
дастурини амалга ошириш режалашти-
рилган. Бу ёшлар ўртасидаги алоқаларни 
фаоллаштириш ва икки давлат ўртасидаги 
ўзаро англашувни мустаҳкамлаш имконини 
беради.

Давлат раҳбарларини 
олий давлат мукофотлари 
билан ўзаро тақдирлаш 
маросими алоҳида 
рамзий маънога эга 
бўлди. Озарбайжон 
Президенти Илҳом 
Алиевга “Олий Даражали 
Дўстлик” ордени, 
Ўзбекистон Президенти 
Шавкат Мирзиёевга 
“Ҳайдар Алиев” ордени 
топширилди.

Ушбу мукофотларнинг топширилиши 
ҳар икки етакчининг дўстлик, стратегик ше-
риклик ва иттифоқчилик муносабатларини 
мустаҳкамлашга қўшган шахсий ҳиссаси-
нинг юксак эътирофидир. Айниқса, “Ҳайдар 
Алиев” ордени Озарбайжонни ривожлан-
тириш ва унинг халқаро мавқеини мустаҳ-
камлашда алоҳида роль ўйнаган атоқли 
давлат арбоби номи билан аталиши муҳим-
дир. Президент Шавкат Мирзиёев Ҳайдар 
Алиевнинг ўзбек ва озарбайжон халқларини 
яқинлаштиришга қўшган ҳиссасини чуқур 
ҳурмат билан қайд этди.

Ташрифнинг яна бир муҳим натижаси 
икки томонлама ҳужжатлар тўпламининг 
имзоланиши бўлди. Улар орасида пенсия 
таъминоти, маданият ва туризм соҳалари-
да ҳамкорлик тўғрисидаги битимлар, товар 
айирбошлаш ҳажмини 1 миллиард долларга 
етказиш дастури, инвестициялар ва савдо 
соҳасида амалий ҳаракатлар режаси, Ташқи 
ишлар ва Адлия вазирликлари ўртасидаги 
ҳамкорлик дастурлари ва бошқа ҳужжатлар 
бор.

Шундай қилиб, давлат ташрифи натижа-
лари Ўзбекистон — Озарбайжон муносабат-
лари бугун чинакам стратегик тус олганидан 
далолат беради. Абадий дўстлик тўғрисида-
ги шартноманинг имзоланиши тарихий қа-
дам бўлиб, эришилган иқтисодий, инвес-
тициявий, транспорт, маданий-гуманитар 
келишувлар икки мамлакатни янада яқин-
лаштириш учун мустаҳкам замин яратади.

Бу жараёнда Ўзбекистон Президенти 
Шавкат Мирзиёевнинг алоҳида ўрни бор. 
Унинг изчил ташқи сиёсати туфайли Ўзбе-
кистон халқаро майдонда ўз мавқеини мус-
таҳкамламоқда, ишончли ҳамкорлар доира-
сини кенгайтирмоқда ва миллий иқтисодиёт 
учун янги ўсиш нуқталарини шакллантир-
моқда. Шу билан бирга, Озарбайжон билан 
муносабатлар нафақат сиёсий мулоқот дара-
жасида, балки аниқ инвестиция лойиҳалари, 
савдонинг ўсиши, гуманитар ташаббуслар 
ва ҳудудлар ўртасидаги тўғридан тўғри ало-
қалар орқали ҳам ривожланмоқда.

Ишонч билан айтиш мумкинки, Ўзбекис-
тон — Озарбайжон муносабатларининг бу-
гунги босқичи икки давлат раҳбарларининг 
ўзаро ишончи ва сиёсий иродаси натижаси-
дир. Бундай ёндашув билан Абадий дўстлик 
тўғрисидаги шартнома нафақат тарихий 
ҳужжат, балки янги қўшма ютуқлар учун 
асос бўлади.

“Дунё” АА

Сўнгги бир ярим йилда прокуратура ор-
ганлари томонидан аҳолининг 335 мингдан 
зиёд мурожаати бевосита ҳал этилди, қа-
булларда бўлган 197 мингдан ортиқ фуқаро 
дуч келган муаммолар ечимига кўмакла-
шилди. 

Виртуал ва Халқ қабулхоналаридан ке-
либ тушган 189 мингта мурожаатдаги дол-
зарб масалалар ҳал этилди. Қонун бузилиш-
ларига ҳуқуқий баҳо бериш билан бирга 
фуқароларнинг бузилган ҳуқуқларини тик-
лашга қаратилган амалий чоралар кўрилди.

Жумладан, ноқонуний ҳужжатларга 
660 та протест келтирилди, 55 миллиард 
сўм зарарни ундириш ҳақида судларга 
1700 дан ортиқ ариза киритилди. Қонун 
бузилишларига йўл қўйган 557 шахс ин-
тизомий, маъмурий ва моддий жавобгар-
ликка тортилди, қўпол қонун бузилиши 
ҳолатлари юзасидан 397 та жиноят иши 
қўзғатилди.

Бу рақамлар, аввало, бир ҳақиқатни 
кўрсатади: бугун прокуратура фаолияти-
да асосий эътибор қонунбузарликни қайд 
этишдан кўра, унинг оқибатини бартараф 
этиш, инсон ҳуқуқини тиклаш ва келгусида 
бундай ҳолатларга йўл қўймасликка қара-
тилмоқда.

Қонун устуворлиги жамиятнинг барча 
қатламлари манфаатларини қамраб олган-
дагина ўзининг ҳақиқий мазмунига эга бў-
лади.

Шу нуқтаи назардан, камбағалликни 
қисқартириш, аҳолининг ижтимоий ҳимоя-
сини кучайтириш, ёшлар ва хотин-қизлар-
ни қўллаб-қувватлаш борасида ҳам тизим-
ли ишлар қилинмоқда.

Тегишли рўйхатларга ноқонуний кири-
тилган оилаларни улардан чиқариш нати-
жасида 26,7 миллиард сўм бюджет маблағи 
ортиқча ва асоссиз сарфланишининг олди 
олинди, аксинча, ижтимоий ёрдамга муҳ-
тож бўлган, аммо ҳисобга олинмаган 22 
минг 600 дан зиёд оила ижтимоий рўйхат-
ларга киритилди.

Ёшлар билан ишлашда ҳам аниқ ман-
зилли ёндашув йўлга қўйилди. “Оғир тои-
фа”га киритилган қарийб 2900 ёш проку-
ратура органларининг 600 га яқин раҳбар 
ходимига бириктирилди. Натижада 6260 
нафардан зиёд ёшнинг ижтимоий-иқтисо-
дий ва бошқа муаммолари ҳал этилди.

Хотин-қизларни қўллаб-қувватлаш бо-
расида 44 мингга яқин аёлга амалий ёрдам 
кўрсатилди. Бу ишлар уларнинг бандли-
гини таъминлаш, моддий ва тиббий ёрдам 
кўрсатиш, уй-жой шароитларини яхшилаш 
ҳамда тадбиркорлик фаолиятини қўллаб-
қувватлашни қамраб олди.

Вояга етмаганлар ҳуқуқларини ҳимоя 
қилиш доимий эътиборда. Амалга оши-
рилган ишлар натижасида вояга етмаган 
қарийб 160 минг фуқаронинг ҳуқуқлари 
тикланди.

Табиатни муҳофаза қилиш, табиий ре-
сурслардан оқилона фойдаланиш ҳамда 
экотуризмни ривожлантиришга оид қонун-
чилик ижроси устидан назорат фаолияти 
янада кучайтирилди.

Бунда табиий экологик муҳитни сақлаш, 
“Яшил макон” умуммиллий лойиҳасини 
амалга ошириш, муҳофаза этиладиган та-
биий ҳудудлар ерларининг ўзбошимчалик 
билан эгаллаб олиниши ва ноқонуний қу-
рилмалар қурилишининг олдини олишга 
алоҳида эътибор қаратилди.

“Яшил макон” умуммиллий лойиҳа-
си доирасида баҳор ва куз мавсумлари-
да жами 347 миллион туп кўчат экилиши 
таъминланиб, “Yashilmakon.eco” электрон 
платформасига киритилди.

Ягона Ватан, ягона халқ бўлиб, янги ҳаёт ва келажак яратамиз!

Жойларда ҳар бир маҳалла кесимида 
иш ташкил этилиб, маҳаллалар ва аҳоли 
томорқалари атрофида 25 миллион тупдан 
ортиқ кўчат экилиши ташкиллаштирилди.

Бевосита прокуратура ходимлари томо-
нидан 376 гектар ерга 235 минг туп кўчат 
экилди ҳамда “прокурор боғлари” сони  
145 тага етказилди.

Маданий мерос ва туризм соҳаларидаги 
қонунчилик ҳужжатлари ижроси устидан 
назорат ўрнатиш борасида тизимли ишлар 
қилинди.

Кўрилган чоралар натижасида маданий 
мерос объектларининг 3628 тасига муҳо-
фаза белгилари ўрнатилиши, 1242 та ёдгор-
ликнинг муҳофаза чегараси белгиланиши,  
3296 тасининг кадастр ҳужжатлари шакллан-
тирилиши ҳамда 3586 та объектга жамоатчи 
инспектор бириктирилиши таъминланди.

Бугун тадбиркорлик нафақат иқтисодий 
фаолият, балки янги иш ўринлари, оилавий 
даромад ва ҳудудлар тараққиётининг му-
ҳим омилидир.  Шунинг учун тадбиркор-
нинг қонуний фаолиятига асоссиз арала-
шиш, ортиқча маъмурий тўсиқлар яратиш 
ёки мулкий ҳуқуқларини чеклашга йўл қў-
йилмаслиги керак.

Шу мақсадда прокуратура органлари 
томонидан тадбиркорлар, жумладан, хо-
рижий инвесторларнинг қарийб 45 минг 
нафарига “Тез ёрдам” тамойили асосида 
амалий кўмак кўрсатилди. Бунинг натижа-
си ўлароқ, 15 мингдан зиёд янги тадбир-
корлик субъекти ташкил этилди, салкам 
17,5 мингта тадбиркорлик субъекти фао-
лияти тикланди ва 44 мингдан ортиқ янги 
иш ўрни яратилди.

Ижтимоий инфратузилмани ривожлан-
тириш, “Ташаббусли бюджет” ва бошқа 
дастурлар ижросини тўлақонли таъмин-
лаш борасида тизимли ишлар қилинди.

Барча дастурлардаги 9700 дан зиёд объ-
ектда қурилиш-таъмирлаш ишлари якунла-
ниб, фойдаланишга топширилиши таъмин-
ланди.

Қарийб 11 минг 700 та объектни лойи-
ҳалашда асоссиз ҳисобланган 5,5 трил-
лион сўмлик харажат мақбуллаштирилиб, 
ортиқча маблағ сарфланишининг олди 
олинди.

48,4 миллиард сўмлик сифатсиз ишлар 
жойида бартараф этилди, қўшиб ёзишлар-
га чек қўйиш бўйича кўрилган чоралар 
натижасида 52,6 миллиард сўм тежаб қо-
линди.

Аҳоли ва иқтисодиёт тармоқларини энер-
гия ресурслари билан барқарор таъминлаш, 
талон-тарож қилинишининг олдини олиш 
борасида ҳам тизимли ишланди.

Жумладан, энергия ресурсларидан но-
қонуний фойдаланиш ҳолатларини фош 
этиш самарадорлиги паст ҳамда йўқо-
тишлар юқори бўлган “қизил” ҳудудларда 
кучайтирилган рейд тадбирлари ташкил 
этилди.

Ўтказилган рейд тадбирларида 7500 дан 
зиёд ҳолатда ресурслардан 64 миллиард 
сўмлик ноқонуний фойдаланиш ҳолатлари 
аниқланди.

Бюджет тушумлари ижросини таъмин-
лаш, яширин иқтисодиёт шаклланишининг 
турли усул ва каналларини аниқлаш, уларга 
барҳам бериш, соҳада қонунчилик ижроси 
устидан назорат ўрнатиш орқали бизнесни 
соядан чиқаришга қаратилган тадбирлар 
изчил давом эттирилди.

Жумладан, бозорлар ва автотураргоҳ-
лардаги яширин айланмаларга барҳам бе-
риш мақсадида “Raqamli bozor” ва “Parking 
Management System” дастурлари асосида 
рақамлаштириш тизими йўлга қўйилди. 

Натижада 347 та бозор ҳамда 209 та автоту-
раргоҳ фаолияти тўлиқ рақамлаштирилиб, 
улардаги ўртача ойлик тушум миқдори 134 
миллиард сўмдан 164 миллиард сўмга ёки 
122 фоиз ортди.

“20 минг тадбиркор — 500 минг мала-
кали мутахассис” дастури доирасида 20 
мингдан ортиқ ишчи-ходимнинг меҳнат 
фаолияти қонунийлаштирилиб, уларга 44,5 
миллиард сўмлик иш ҳақлари ҳисоблани-
ши натижасида йиллик 128 миллиард сўм-
лик солиқ базаси яратилди.

Умуман, қонунлар ижроси устидан на-
зорат йўналишида кўрилган барча чоралар 
натижасида 883 мингдан ортиқ фуқаро-
нинг бузилган ҳуқуқи тикланди, қонунга 
зид қарийб 81,5 мингта ҳужжатга протест, 
51 минг 470 та тақдимнома, судларга 3 
триллион сўм зарарни ундириш ҳақида 30 
мингтага яқин ариза киритилди.

Шунингдек, ҳуқуқбузарликка йўл қўй-
ган 125,5 минг шахс интизомий ва маъму-
рий жавобгарликка тортилди, қўпол қонун 

бузилиши ҳолатлари бўйича 18,5 мингга 
яқин жиноят иши қўзғатилди. Прокурор 
текширишлари ва дастлабки тергов даво-
мида 4,7 триллион сўм зарар ундирилиши 
таъминланди.

Жамиятда тинчлик ва осойишталик-
ни таъминлаш, жиноятчиликнинг олдини 
олиш, айниқса, ёшлар ўртасида ҳуқуқбу-
зарликларнинг барвақт профилактикасини 
кучайтириш бугунги куннинг энг муҳим 
вазифаларидан биридир.

Манзилли профилактик тадбирлар на-
тижасида криминоген вазияти оғир маҳал-
лалардаги 12 минг 200 дан ортиқ фуқаро 
ишга жойлаштирилди, қарийб 10 минг 
нафари касбга ўқитилди ва тегишли йўна-
лишларга жалб этилди.

Жамоат хавфсизлигини таъминлаш 
мақсадида ҳудудларда замонавий видео-
кузатув тизимлари, юз ва автомобиль 
рақамларини таниб олувчи камералар, 
домофонлар ҳамда “хавфсиз кўча”, 
“хавфсиз уй” каби лойиҳалар кенг жорий 
этилди.

Бу борадаги тадбирлар изчил давом эт-
тирилмоқда.

Бундан ташқари, 58 минг 565 та кибер-
жиноят аниқланиб, барчаси ҳисобга қўйи-
лиши таъминланди.

Шунингдек, 23 мингга яқин фуқаро-
нинг бузилган ҳуқуқлари тикланишига, 

етказилган 219 миллиард сўм моддий зарар 
қопланишига эришилди.

Буларнинг барчаси бир мақсадга — ин-
соннинг тинч ва хавфсиз ҳаётини таъмин-
лашга хизмат қилади.

Суд-ҳуқуқ тизимини, шу жумладан, 
прокуратура органлари фаолиятини янада 
такомиллаштириш ва одил судловни сама-
рали таъминлаш борасида кўплаб ишлар 
қилинди.

Жумладан, прокуратура органлари то-
монидан 2025 йил ва жорий йилнинг 6 ойи-
да қарийб 224 мингта жиноят, фуқаролик, 
иқтисодий ва маъмурий ишнинг судларда 
кўрилишида прокурор иштироки таъмин-
ланди.

Рақамли технологиялар ҳаётимизнинг 
барча соҳаларига кириб бораётган бир 
пайтда прокуратура тизими ҳам замонавий 
бошқарув талабларига мос равишда янги-
ланмоқда.

“Рақамли прокуратура — 2030” страте-
гияси бу борада муҳим қадам бўлди. 

Ҳозирга қадар прокуратура орган-
лари фаолиятига 58 та ахборот тизими 
жорий қилиниб, давлат органларининг 
ахборот тизимлари билан интеграциялар 
сони 250 тадан ошди.

Ушбу тизимлар иш юритуви, ҳужжат 
алмашинуви, мурожаатларни кўриб чи-
қиш, прокурор назорати, терговга қадар 
текширув, судлар билан электрон ҳамкор-
лик ва идоралараро ахборот алмашинуви-
ни рақамлаштириш имконини бермоқда.

Келгусида сунъий интеллект техно-
логияларидан фойдаланган ҳолда муро-
жаатларни таҳлил қилиш, ҳужжатларни 
таснифлаш, тергов ва прокурор назорати 
жараёнларини автоматлаштириш, маълу-
мотларни қайта ишлаш ҳамда қарор қабул 
қилиш механизмларини янада такомил-
лаштириш режалаштирилган.

Бу эса прокуратура фаолиятининг тез-
корлиги, очиқлиги ва самарадорлигини 
ошириш, инсон омилини камайтириш ва 
фуқароларнинг ҳуқуқларини янада ишонч-
ли ҳимоя қилиш учун янги имкониятлар 
яратади.

Коррупция қонун устуворлиги ва адо-
латга, энг муҳими, давлат ва жамият ўрта-
сидаги ишончга жиддий таҳдид соладиган 
иллатдир. Шу боис, унга қарши курашиш 
фақат ҳуқуқни муҳофаза қилувчи орган-
ларнинг эмас, балки бутун жамиятнинг ва-
зифасидир.

Бугун коррупциявий хавфларни олдин-
дан аниқлаш, уларни келтириб чиқараётган 

омилларни бартараф этиш ва давлат бош-
қарувида шаффофликни таъминлашга ало-
ҳида эътибор қаратилмоқда.

Ҳудудларнинг ўзига хос хусусиятла-
ридан келиб чиққан ҳолда коррупцияга 
қарши курашиш бўйича манзилли “йўл 
хариталари” ишлаб чиқилиб, амалий чора-
тадбирлар белгиланмоқда.

Масалан, Андижон вилоятидаги Онко-
логия ва радиология илмий-амалий тиб-
биёт марказида озиқ-овқат маҳсулотларини 
етказиб бериш жараёнини рақамлашти-
ришга қаратилган “e-outsource.uz” дастури 
тест режимида жорий этилди.

Натижада етказиб берилаётган маҳ-
сулотлар устидан назорат кучайтирилиб, 

бюджетдан бир йилда ўртача 130 миллион 
сўм асоссиз сарфланишининг олди олинди.

Иқтисодий жиноятларга қарши кура-
шиш департаменти ва Мажбурий ижро 
бюроси органларида ҳам қонун устувор-
лигини таъминлаш бўйича тизимли ишлар 
қилинмоқда.

Департамент томонидан иқтисодий жи-
ноятлар, яширин иқтисодиёт ва коррупцияга 
қарши курашиш бўйича кўрилган чоралар 
натижасида 16 минг 600 дан ортиқ ҳуқуқбу-
зарлик аниқланиб, 5,2 мингта маъмурий ва 
11 минг 470 та жиноят иши қўзғатилди.

Ўтказилган тезкор тадбирлар давомида 
3682 та яширин иқтисодий фаолият фош 
этилиб, 301 миллиард сўмлик товар-мод-
дий бойликлар олиб қўйилди, валюта-
нинг ноқонуний айланмаси билан боғлиқ  
586 та ҳуқуқбузарлик аниқланиб, 2,5 мил-
лион АҚШ доллари миқдоридаги маблағ 
мусодара қилинди.

Мажбурий ижро бюроси томонидан 
ижро ҳужжатлари бўйича 94,3 триллион 
сўм қарздорлик, жумладан, давлат фойда-
сига қарийб 62 триллион сўм ундирилди.

Қонун устуворлигини таъминлаш, жи-
ноятларни сифатли тергов қилиш ва фу-
қаролар ҳуқуқларини ишончли ҳимоялаш, 
энг аввало, малакали кадрларга боғлиқ. Шу 
маънода, мамлакатимизда турли ҳуқуқни 
муҳофаза қилувчи органлар учун ягона 
ёндашув асосида тергов кадрларини тайёр-
лашнинг янги тизими йўлга қўйилгани му-
ҳим воқеадир.

Мазкур тизим доирасида Ҳуқуқни му-
ҳофаза қилиш академиясининг тергов йў-
налишидаги 220 нафар илк битирувчига 
олий маълумот тўғрисидаги дипломлар 
топширилди ва уларнинг барчаси ҳуқуқни 
муҳофаза қилувчи органларга ишга жой-
лаштирилди.

Қисқа муддатда академияда замонавий 
таълим инфратузилмаси — ихтисослаш-
тирилган аудиториялар, ўқув-имитация 
хоналари, криминалистика лаборатория-
лари, ахборот-ресурс маркази, спорт маж-
муаси ва талабалар турар жойи шакллан-
тирилди.

Мустақиллигимизнинг 35 йиллиги ара-
фасида босиб ўтган йўлимизга назар таш-
лар эканмиз, бир ҳақиқат тобора яққол 
намоён бўлади: мамлакат тараққиётининг 
энг муҳим мезони иқтисодий кўрсаткичлар 
ёки рақамлар эмас, аввало, инсоннинг ҳаёт 
сифати, ҳуқуқ ва эркинликларининг қай 
даражада таъминланганидир.

Янги Ўзбекистоннинг тараққиёт йўли 
инсон қадрини юксалтириш, қонун усту-
ворлигини таъминлаш, адолатли жамият 
барпо этиш ва халқ фаровонлигини оши-
ришга қаратилган.

Бинобарин, бундан буён ҳам “инсон — 
жамият — давлат” тамойили прокуратура 
органлари учун муҳим дастуриламал бў-
либ қолади.

Яна ҳам соддароқ айтганда, бугун про-
куратура ходими учун энг асосий мезон 
аниқланган қонунбузилишлар сони эмас. 

Энг муҳим натижа бузилган ҳуқуқнинг 
тиклангани, адолат қарор топгани, қонун 
устуворлиги таъминлангани ва фуқаро-
нинг давлатга ишончи мустаҳкамлангани-
дир.

Мамлакатимиз мустақиллигининг 35 
йиллиги бизга яна бир ҳақиқатни эслатади: 
истиқлолни асраш ва уни мустаҳкамлаш 
фақат иқтисодий қудратни ошириш билан-
гина эмас, балки ҳуқуқий давлат ва адолат-
ли жамият барпо этиш билан ҳам бевосита 
боғлиқ.

Шундай экан, олдимиздаги вазифа аниқ: 
қонун устувор бўлган, инсон қадри юксак, 
адолат қарор топган ва халқ рози бўлган 
янги Ўзбекистонни барпо этиш!

Ниғматилла ЙЎЛДОШЕВ, 
Ўзбекистон Республикаси 
Бош прокурори

Қонун устуворлигини таъминлаш, жиноятларни 
сифатли тергов қилиш ва фуқаролар ҳуқуқларини 
ишончли ҳимоялаш, энг аввало, малакали кадрларга 
боғлиқ. Шу маънода, мамлакатимизда турли ҳуқуқни 
муҳофаза қилувчи органлар учун ягона ёндашув 
асосида тергов кадрларини тайёрлашнинг янги тизими 
йўлга қўйилгани муҳим воқеадир.

МУСТАҚИЛЛИГИМИЗНИНГ 35 ЙИЛЛИГИ 
АРАФАСИДА БОСИБ ЎТГАН ЙЎЛИМИЗГА 
НАЗАР ТАШЛАР ЭКАНМИЗ, БИР ҲАҚИҚАТ 
ТОБОРА ЯҚҚОЛ НАМОЁН БЎЛАДИ: МАМЛАКАТ 
ТАРАҚҚИЁТИНИНГ ЭНГ МУҲИМ МЕЗОНИ 
ИҚТИСОДИЙ КЎРСАТКИЧЛАР ЁКИ РАҚАМЛАР 
ЭМАС, АВВАЛО, ИНСОННИНГ ҲАЁТ СИФАТИ, 
ҲУҚУҚ ВА ЭРКИНЛИКЛАРИНИНГ ҚАЙ 
ДАРАЖАДА ТАЪМИНЛАНГАНИДИР. 

МУСТА¯ИЛЛИК  ²У¯У¯  ВА  ЭРКИНЛИКЛАР  РªЁБИ, 
¯ОНУН  УСТУВОРЛИГИ  ВА  АДОЛАТ  ТАНТАНАСИДИР

Кейинги ўн йилликда 
Ўзбекистонда давлат 
хизматчиларига муносабат 
тубдан ўзгарганини шунчаки 
воқелик сифатида баҳолаш 
хато бўлади. Зеро, илгари 
раҳбарлардан қонунларни 
яхши билиш ва берилган 
топшириқларни ижро 
этиш талаб қилинган 
бўлса, энди ундан бутун 
тизимни ривожлантириш, 
ўзгаришларни бошқариш, 
рақамли технологияларни 
жорий этиш, инсон капиталига 
сармоя киритиш, хавф-
хатарларни олдиндан баҳолаш 
ва натижа учун шахсий 
масъулиятни ўз зиммасига 
олиш талаб этилмоқда. 

Иқтисодиётимиз сўнгги йилларда мисли 
кўрилмаган суръатда ривожланмоқда. Жо-
рий йилнинг биринчи чорагида ялпи ички 
маҳсулот 8,7 фоиз ўсди. Йил якунида бу 
кўрсаткич 8 фоиздан юқори бўлиши кутил-
моқда. Нархлар барқарорлиги борасида ҳам 
ижобий натижаларга эришилди: инфляция 
2025 йил якунида сўнгги йиллардаги энг 
паст даражага — 7,3 фоизга тушди. “Ўзбе-
кистон — 2030” стратегияси доирасидаги 
ислоҳотлар, Миллий инвестиция фонди ор-
қали етакчи халқаро молия институтлари 
билан йўлга қўйилган ҳамкорлик барқарор 
макроиқтисодий муҳитни таъминлаб, мам-
лакатимизга хорижий инвестициялар оқи-
мини кўпайтирмоқда.

Қишлоқ хўжалиги бу жараёнда алоҳида 
ўрин тутади. Соҳада 3,6 миллион киши, яъни 
меҳнатга лаёқатли аҳолининг қарийб тўртдан 
бир қисмидан кўпроғи банд. Давлатимиз раҳ-
бари ташаббуси билан амалга оширилаётган 
чуқур ислоҳотлар — ер муносабатларини 
рақамлаштириш, электрон аукцион тизими, 
“Агропортал” ягона интеграцион платфор-
маси, фермер кооперативлари тармоғининг 
кенгайиши соҳани йилдан йилга замонавий, 
рақобатбардош тармоққа айлантирмоқда. 
Айни пайтда биргина Қашқадарё вилоятида 
15 та пахта-тўқимачилик кластери фаолият 
юритмоқда. Мамлакат бўйича мингдан ортиқ 

Акмал Абдухолиқовнинг атиги 18 сотихли 
оилавий томорқаси бор эди. Шу кичик май-
донда етиштирилган ҳосил унинг фермер-
ликка бўлган қизиқишини мустаҳкамлади. 
Муҳими, Акмал ерга ишлов беришнинг ўзи 
эмас, ундан унумли фойдаланишни ўрган-
ди. Бу эса ёш йигитни янада катта мақсадлар 
сари етаклади.

— Ҳар қандай шароитда ернинг дардини 
тўғри англаб, шунга яраша муомала қилма-
санг, у билан тиллашмасанг, ҳеч қачон юқо-
ри ҳосил ололмайсан. Экин майдонларим-
нинг унумдорлигини оширишга жуда катта 
эътибор бераман. Ишда натижага эришиш 
ҳамиша кишидан ҳалоллик, сабр, бардош, 
машаққат ва қатъий тартиб-интизом талаб 
этади, — дейди ёш фермер.

Ҳар бир катта натижанинг ортида ки-
чик, аммо қатъий қадамлар бўлади. Акмал 

Жорий йил 21-22 август кунлари Туризм 
қўмитаси ва Тошкент вилояти ҳокимлиги 
ҳамкорлигида Паркент туманининг Заркент 
қишлоғида “Узум сайли — 2026” халқаро 
фестивали бўлиб ўтди. Тадбирни ўтказишдан 
асосий мақсад сайёҳлар оқимини ошириш, 
узумчилик ва виночилик йўналишида таж-
риба алмашиш, экотуризм маҳсулотларини 
жаҳон бозорига олиб чиқиш ҳамда хориж 
сармоясини мамлакатимизга жалб қилишдан 
иборат. Фестивалда республиканинг барча 
вилоятидан фермер хўжаликлари, этноту-

ризм йўналишидаги тадбиркорлар ва турли 
табиий ичимликлар ишлаб чиқарувчи корхо-
налар вакиллари иштирок этди.

Президентимизнинг 2025 йил 24 июл-
даги “Тошкент вилоятида ишбилармонлик 
муҳити, инфратузилма ва аҳоли турмуш 

£АДРИЯТЛАР ТАРАННУМИ 
ВА £УТ-БАРАКА БАЙРАМИ

Паркент азалдан файзли боғлари 
ва хуштаъм узумлари билан донг 

таратган.  Бу заминда ток парваришлаш 
оддий деҳқончилик машғулоти 

эмас, балки авлоддан авлодга ўтиб 
келаётган ўзига хос меҳнат маданияти, 

тажриба ва анъанадир. Асрлар давомида 
шаклланган бу мактаб бугун замонавий 
агротехнологиялар, илмий изланишлар, 

селекция ютуқлари ва экспорт имкониятлари 
билан уйғунлашиб, ўзбек узумчилигининг 
янги тараққиёт босқичини белгиламоқда.

Фестиваль

Етуклик  остонасида 

даражасини янада яхшилашнинг қўшимча 
чора-тадбирлари тўғрисида”ги қарорига 
мувофиқ тўртинчи марта ўтказилаётган 
мазкур фестиваль ўзбек узумчилигининг 
бой тарихи, бугунги салоҳияти ва келгу-
си истиқболларини ўзида мужассам этган 
нуфузли халқаро майдонга айланиб бор-
моқда.

* * *
Бу йилги фестивалда хорижий давлатлар-

нинг Ўзбекистондаги элчихоналари, халқаро 
ташкилотлар вакиллари, олимлар, эксперт-

лар, соҳа мутахассислари, тадбиркорлар ҳам-
да йирик виночилик корхоналари вакиллари 
иштирок этди.

Тадбир дастуридан илмий-амалий кон-
ференциялар, бизнес-семинарлар ва маҳо-
рат дарслари ҳам ўрин олди. Уларда узум 

етиштириш самарадорлигини ошириш, янги 
навларни жорий этиш, замонавий агротех-
нологиялардан фойдаланиш, маҳсулотни 
сақлаш ва қайта ишлаш, экспорт ҳажмини 
кўпайтириш, шунингдек, халқаро тажрибани 
Ўзбекистон шароитига татбиқ этиш масала-
лари муҳокама қилинди. Хорижлик ва маҳал-
лий мутахассислар соҳага оид илғор тажри-
баси билан ўртоқлашди.

— Тошкент вилоятида узумчиликнинг бой 
ва ўзига хос тарихи бор, — дейди Тошкент 
вилояти ҳокимининг қишлоқ ва сув хўжали-
ги масалалари бўйича ўринбосари Хуршид 

Қорабоев. — Сўнгги йилларда вилоятимизда 
узумчиликни замонавий асосда ривожлан-
тириш, маҳсулот турларини кўпайтириш ва 
экспортбоп навларни жорий этишга алоҳи-
да эътибор қаратилмоқда. Айниқса, жорий 
йилда илк бор данаксиз “Аватар” узум нави 
етиштирилиб, дастлабки ҳосил олинди. Му-
тахассислар унинг экспорт салоҳияти юқо-
ри эканини таъкидламоқда. Ҳозир вилоятда 
етиштирилаётган узумнинг 50 минг тоннадан 
ортиқ қисми 15 давлатга, вино маҳсулотлари 
эса 12 давлатга экспорт қилинмоқда. Келгу-
си икки йилда вилоятда яна 12 минг гектар 

юқори ҳосилдор узум плантацияларини бар-
по этиш режалаштирилган. Натижада узум-
зорлар майдони 49 минг гектарга, ялпи ҳо-
сил эса 520 минг тоннага етказилиши кўзда 
тутилмоқда. Бу кўрсаткичлар узумчиликнинг 
ҳудуд иқтисодиётидаги ўрни тобора ортиб 
бораётганини, тармоқда экспортбоп маҳсу-
лот етиштириш ва янги иш ўринлари очиш 
имкониятлари кенгаяётганини кўрсатади.

Мамлакатимизда етиштирилаётган 30 га 
яқин хўраки ва мусалласбоп узум навлари-
нинг 13 таси Тошкент вилоятида яратилга-
ни ҳудудда узумчилик ва селекция мактаби 

қанчалик мустаҳкам шаклланганидан дало-
лат беради.

Машҳур узумчи-селекционер Ризамат 
ота Мусомуҳаммедов қарийб 15 йиллик из-
ланиш ва тадқиқотлари натижасида маҳал-
лий иқлим шароитига мос, серҳосил узум 
навини яратган.

— Ҳозир 1 гектар 30 сотих майдонда 
узумнинг турли навларини Самарқанд ва 
водий вилоятларидан олиб келиб, етиш-
тиряпмиз. Майдонларимиз лалми ердан 
иборат. Қишда қор, баҳорда ёмғир сувидан 
унумли фойдаланиб, токзорни парвариш-
лаймиз, — дейди заркентлик уста деҳқон Али-
мардон Деҳқонов. — Ўтган йилги сайилда 
15 миллион сўмлик узум сотдик. Бу йил ҳам 
ҳосил мўл, харидор кўп. Меҳнатнинг ортидан 
фарзандларимизни ўқитдик, уй-жойлар қур-
дик, тўйлар қилдик. Узумнинг баракаси бор.

Заркентдаги халқаро узум сайли нафақат 
ҳосил байрами, балки ҳалол меҳнат улуғла-
наётган, деҳқоннинг ризқи ва баракаси намоён 
бўлаётган файзли айём ҳамдир. Ҳар бир хари-
дор дастурхонига бир бош узум билан бирга 
Заркент деҳқонининг меҳнати, машаққати ва 
меҳр-оқибатидан ҳам олиб кетгандек бўлади.

— Биринчи марта иштирок этаётган бўл-
сам ҳам бу тадбир менда катта таассурот қол-
дирди, — дейди хитойлик Ян Жун. — Мен 
яшайдиган Синьцзян вилоятида ҳам узум-
нинг турли ажойиб навлари етиштирилади. 
Аммо Ўзбекистон узумларининг таъми ва 
кўриниши ўзига хос эканини ҳис қилдим. Бу 
сафаримиз давомида ўзбекистонлик ва хи-
тойлик узум етиштирувчилар ўртасида таж-
риба алмашиш, замонавий технологияларни 
жорий этиш ва ҳамкорликни йўлга қўйиш 
бўйича режаларни ҳам белгилаб олдик.

* * *

Паркент бугун нафақат узум етиштирувчи 
ҳудуд, балки миллий деҳқончилик анъанала-
ри, илм-фан, инновация, экспорт ва туризм 
манфаатлари бирлашган ўзига хос тажриба 
мактаби сифатида ҳам намоён бўлмоқда.

21-22 август кунлари Паркентда бўлиб 
ўтган узум сайли қадимий деҳқончилик анъ-
аналарининг замонавий тараққиёт билан уй-
ғунлашаётганини яққол намоён этди. Икки 
кун давом этган халқаро фестивалда қишлоқ 
хўжалиги ярмаркалари, вино саноатининг хал-
қаро бренд компаниялари кўргазмалари, узум-
чилик йўналишидаги халқаро конференция ва 
анжуманлар юқори савияда ташкил этилди.

Фестиваль доирасида миллий қадрият-
лар, урф-одатлар ва анъаналарни кенг тар-
ғиб этишга ҳам алоҳида эътибор қаратилди. 
Фольклор жамоалари, эстрада хонандалари-
нинг чиқишлари йиғилганларга манзур бўл-
ди. Меҳмонлар учун ҳунармандчилик маҳ-
сулотлари кўргазмалари, миллий таомлар ва 
либослар намойиши, ҳудудларнинг ўзига хос 
анъана ва урф-одатларини акс эттирувчи кенг 
кўламли маданий дастурлар ўрин олди.

Гуличеҳра ДУРДИЕВА,
“Янги Ўзбекистон” мухбири

ДАЛАДАН  РИЗ¯,  МЕ²НАТДАН  
ОБРª  ТОПАЁТГАН  АВЛОД

АГРОКЛАСТЕРЛАР – 
ЭНГ  ¯УЛАЙ  МАЙДОН 

Ернинг тилини ҳамма ҳам тушунавермайди. Ундан ҳосил 
олиш учун, аввало, унга ишониш, асраш ва йиллар давомида 
меҳнат қилган ҳолда тиллашиш керак. Юртимизнинг чекка 
туманларидан бири Ангорнинг серҳосил далаларида ҳалол 
меҳнати билан танилаётган ёш фермер Акмал Абдухолиқов 
учун ер шунчаки ризқ манбаи эмас, унинг ҳаёт мактаби, 
орзулари ва келажак режалари бошланган нуқта. 

Абдухолиқов учун ана шундай қадамлардан 
бири — қишлоқ хўжалиги ерларидан сама-
рали фойдаланиш бўлди. Электрон аукцион 
орқали ер майдонини ижарага олиш имко-
нияти унинг режаларини кенгайтирди. 

Акмал Абдухолиқов шу имкониятдан 
фойдаланиб, 5,5 гектардан ортиқроқ ер май-
донини 30 йил муддатга ижарага олди. Ушбу 
ерга ҳозир бешдан ортиқ турдаги қишлоқ 
хўжалиги экинлари экилган. Ернинг бир 
қисмида ерёнғоқ, яна бир қисмида эса экс-
портбоп саримсоқпиёз ва брокколи етишти-
риш учун тайёргарлик ишлари олиб борил-
моқда. Чунки замонавий фермер учун ерга 
уруғ қадашнинг ўзи кифоя эмас. Бозор тала-
бини ҳам, эртанги кунни ҳам олдиндан кўра 
билиш керак.

“Деҳқоннинг тақдири далада ёзилади”, 
дейди доно халқимиз. Қайси экинни, қачон 

экиш, қанча сув бериш, тупроқни қандай 
тайёрлаш каби жараёнлар ҳосил тақдирини 
белгилайди. Шу боис, қаҳрамонимиз фер-
мерликни фақат кун бўйи далада меҳнат қи-
лиш эмас,  ўрганиш, изланиш ва янгиликдан 
ортда қолмаслик деб ҳисоблайди. У ҳар бир 
экиннинг агротехник хусусиятларини, туп-
роқ таркиби ва суғориш меъёрларини ўрга-
ниб, замонавий агротехнологияларни ама-
лиётга татбиқ этишга ҳаракат қилади. Чунки 
фермернинг қарашича, ерга билимсиз кириб 
бориш — натижани тасодифга топшириш би-
лан баробар.

Аммо бу ютуқларни фақат ёш фермернинг 
бугунги изланишлари билан ўлчаб бўлмайди. 
Чунки бу далаларда Акмал билан елкама-
елка туриб меҳнат қилган яна бир инсон — 
отаси Қаҳрамон Абдухолиқов бор. Қаҳрамон 
ота йиллар давомида ер билан тиллашиб, 
деҳқончиликнинг сир-асрорини ўрганган, 
саримсоқпиёз етиштиришда тажриба тўпла-
ган.  Ота ерга меҳрни ўргатди. Фарзанд эса 
шу меҳрни янги билим ва ёндашувлар билан 
давом эттирмоқда.

Бу оила учун 2026 йил ҳақиқатан барака-
ли келди. Аввало, кўзланган ҳосил йиғиш-
тириб олинди. Ерга қадалган уруғ меҳнат 
билан парваришланиб, ўз самарасини бер-
ди. Хонадoнгa барака, оилага қувонч кирди. 
Аммо йил хушхабари ҳосилдан ҳам катта 
бўлди. 

Президентимизнинг “Ёшлар куни муно-
сабати билан юртимизнинг фаол ва ташаб-
бускор ёш авлод вакилларидан бир гуруҳини 
мукофотлаш тўғрисида”ги фармонига кўра, 
Акмал “Келажак бунёдкори” медали билан 
мукофотланди. 

— Бу йил ҳаётимдаги унутиб бўлмас,  қу-
вончли воқеалардан бири юз берди. Давлати-
миз раҳбари бошчилигида ўтказилган видео-
селектор йиғилишида қатнашиш ва эришган 
натижаларим ҳақида у кишига сўзлаб бериш 
бахтига мушарраф бўлдим. Кўрсатилган юк-
сак эътироф ғайратимга ғайрат, шижоатимга 
шижоат қўшди. Кўксимни безаб турган бу 
медаль эса менга билдирилган ишонч наму-
наси бўлиб, зиммамга янада катта масъулият-
лар юклади, — дейди у.

Сарвар ТЎРАЕВ, 
“Янги Ўзбекистон” мухбири

Бугун Ўзбекистон аҳолиси 39 миллиондан  
ошиб, йилига ўртача 1,8 фоиз, тахминан салкам  

1 миллионга кўпаймоқда. Аҳолининг тез 
кўпайиши, аввало, улкан меҳнат салоҳияти ва 

мамлакат келажагининг энг қимматли бойлигидир.

қишлоқ хўжалиги кооперативи ишлаб туриб-
ди. 2,8 миллион гектар ерда сув тежовчи тех-
нологиялар жорий этилган. Булар тармоқдаги 
туб ўзгаришларнинг бир қисми, холос.

Иқтисодий ҳисоб-китобларга кўра, аҳоли 
сонининг бундай тез суръатда ўсиши натижа-
сида меҳнат бозорига ҳар йили юз минглаб 
ёшлар кириб келмоқда. Мутахассисларнинг 
тахминий ҳисоб-китоблари фақат табиий 
ўсиш ҳисобига йилига 500 мингдан 900 
минггача янги ишчи кучи меҳнат бозорига 
қўшилиши мумкинлигини кўрсатмоқда. Ма-
салага сиртдан қаралса, бу жиддий муаммога 
ўхшайди. Чунки ҳар йили шунча ишчи ўрни 
очиш осон иш эмас. Лекин муаммога тўғри 
ёндашилса, уни ҳал этиш имкони бор. Зеро, 
ишчи кучи кўпайиши аслида мамлакат ри-
вожланиши учун энг катта захирадир.

Назаримизда, масалани ҳал этишда 
агрокластерлар алоҳида ўринга эга. Чунки 
хомашё етиштиришдан тортиб, қайта иш-
лаш, қадоқлаш ва экспортгача бўлган бу-
тун занжирни қамраб олган агрокластерлар 
ушбу салоҳиятни барқарор иш ўринларига 
айлантириш учун энг қулай майдон.

Ҳозирги шароитда агрокластерлар ҳис-
сасига тушадиган иш ўринлари эҳтиёжини 
тўлиқ қоплаш учун соҳада ялпи қўшилган 
қиймат йилига ўн фоиздан ортиқ суръатда 
ўсиши лозим. Шунда кўзланган мақсадга 

эришилади. Бунга эса, биринчи навбатда, 
қайта ишлашни янада чуқурлаштириш ва 
кластер атрофидаги ҳамкор корхоналар сони-
ни кўпайтириш орқали эришиш мумкин. 

Масалага шу нуқтаи назардан ёндашилса, 
бизнингча, қуйидаги йўналишларда ишларни 
янада жадаллаштириш мақсадга мувофиқ.

Биринчидан, хомашёни жойнинг ўзида 
қайта ишлаш қувватларини кенгайтириш 
зарур. Ҳар бир агрокластер атрофида қадоқ-
лаш, сақлаш ва бирламчи қайта ишлаш бў-
йича кичик ва ўрта корхоналарни имтиёзли 
кредитлаш ҳамда солиқ преференциялари ор-
қали рағбатлантириш бир неча баробар кўп-
роқ иш ўрни очишга имкон яратади.

Иккинчидан, касб-ҳунар таълимини клас-
терлар эҳтиёжига мослаштириш лозим. Ҳу-
дудий касб-ҳунар мактаблари ўқув дастур-
ларини айнан шу ҳудуддаги агрокластерлар 
талабига — қайта ишлаш технологияси, ло-
гистика, сифат назорати бўйича мослаб қайта 
қуриш ёшлар бандлигини тезроқ таъминлаш-
га хизмат қилади.

Учинчидан, кооперация тизимини янада 
кенгайтириш зарур. Бугун мингдан ортиқ 
қишлоқ хўжалиги кооперативи фаолият юри-
таётгани ижобий натижа, албатта. Бироқ бу 
тизимни барча вилоятнинг чекка туманлари-
га ҳам етказиш орқали қўшимча ўн минглаб 
оилавий фермер хўжаликларини расмий зан-
жирга жалб этиш мумкин.

Тўртинчидан, рақамли платформаларни 
ёш тадбиркорлар учун янада очиқ қилиш 
мақсадга мувофиқ. “Агропортал”, “Фермер 
АИ” каби тизимлар орқали ёшларга ўз фер-
мер хўжалиги ёки қайта ишлаш бизнесини 
бошлаш учун соддалаштирилган йўл-йўриқ 
ва микромолиялаштириш имкониятлари тақ-
дим этилиши лозим.

Бешинчидан, ҳудудий мониторинг тизи-
мини жорий қилиш ҳам яхши натижа бера-
ди. Ҳар бир вилоят бўйича аҳоли ўсиши ва 
агрокластерлар томонидан очилаётган иш 
ўринлари нисбатини мунтазам кузатиб бо-
риш, айниқса, Фарғона водийси каби аҳоли 
зич жойлашган ҳудудларда назоратни йўлга 
қўйиш ишсизликни ўз вақтида камайтириш 
имконини беради.

Юртимиздаги қишлоқ хўжалиги исло-
ҳотлари — ер муносабатларидаги шаффоф-
ликдан тортиб, кооперация ва рақамлашти-
ришгача мамлакатимиз олдида турган улкан 
демографик салоҳиятни барқарор иш ўрин-
ларига айлантириш учун мустаҳкам пойде-
вор яратди. 

Самандар ДОЛИЕВ,
мустақил тадқиқотчи

Ҳозир вилоятда етиштирилаётган узумнинг 50 минг тоннадан ортиқ қисми 15 давлатга, 
вино маҳсулотлари эса 12 давлатга экспорт қилинмоқда. Келгуси икки йилда вилоятда яна 12 минг гектар 

юқори ҳосилдор узум плантацияларини барпо этиш режалаштирилган.

Давлатимиз раҳбари бу йўлда бошқарув 
тизими вакилларига шахсан ўзи намуна кўр-
сатмоқда. Президентимиз нутқ ва чиқишла-
рида амалдорлар учун хонадан чиқмай, кур-
сида ўтириб идора қилиш даври ўтганини, 
улар одамлар орасига кириб бориши, аҳоли-
нинг дарду ташвишига қулоқ тутиши керак-
лигини бот-бот такрорлади. Шу тариқа ўрни 
келганида тавсия, баъзан эътироф ёки танқид 
орқали давлат бошқаруви соҳаси ривожини 
янги босқичга кўтарди. 

Президентимиз яқинда ёқилғи-энергетика 
тармоғидаги келгусидаги устувор вазифалар 
юзасидан ўтказилган видеоселектор йиғи-
лишида тармоқда бошқарув ва масъулиятни 
кучайтириш бўйича устувор вазифаларни 
белгилаб бераркан,“Энергетикада муаммо 
маблағда эмас, чунки қанча керак бўлса, 
топиб беряпмиз. Муаммо тизимнинг бош-
қарувида”, дея алоҳида таъкидлади. 

Ривожланган мамлакатлар тажрибаси 
кўрсатадики, кучли иқтисодиёт, барқарор та-
раққиёт ва аҳоли фаровонлиги замирида, энг 
аввало, замонавий фикрлайдиган, стратегик 
қарор қабул қила оладиган ва глобал жараён-
ларни чуқур англайдиган раҳбарлар турибди. 
Шу нуқтаи назардан, ушбу танқид нақадар 
ўринли эканини англаш мумкин.

Марказлашган йирик давлат тузган Амир 
Темурни айни шу хислати улуғ қилган. Та-
рихий қўлёзмаларда ёзилишича, Амир Темур 
Эронга юриш бошлаганда, Исфаҳон қамали 
чўзилиб кетиб, Сароймулкхонимга мактуб 
жўнатади, “Қўшиннинг захираси тугади, ха-
зинадан зар юборинг”, дейилганди унда. Би-
бихоним “Сиёсатингиз ҳам тугадими”, деб 
жавоб ёзган. Сўнг Амир Темур турли суяк-
ларни кестириб, орқасига муҳр урдириб, вақ-
тинча пул чиқартирган, шаҳар-қишлоқлардан 
суяк-пулларга озиқ-овқат сотиб олган. Исфа-
ҳон таслим бўлгач эса суяк пулларни зар пул-
га алмаштириб берган.

Ушбу қисқагина ҳикоядан ҳам Амир Те-
мурнинг нақадар тадбирли киши бўлгани, 
раҳбарнинг салоҳияти қандай бўлиши керак-
лиги, давлат бошқарувида раҳбар кадрлар-
нинг ўрни ва аҳамияти нечоғлиқ муҳимлиги-
ни кўриш мумкин. 

Хўш, салоҳиятли раҳбар кадрларни қан-
дай шакллантириш, камчиликлардан холи, 
таъбир жоиз бўлса, “соат механизми” каби 

Ушбу марказларнинг мактаблардаги вер-
тикал тизимини яратиш учун жорий қилинган 
мактаб маслаҳатчиси лавозими ҳам рисолада-
гидек юритилса, албатта, кутилган самарага 
эришилади. Мутасаддиларнинг айтишича, 
мазкур лавозимга малакали ва муносиб кадр-
ларни танлаб олиш мақсадида танлов жараё-
ни босқичма-босқич ўтказиб келинмоқда. 
Жумладан, tanlov.uzedu.uz платформаси ор-
қали 3400 та умумтаълим мактабига танлов 
эълон қилиниб, 15 минг 225 талабгордан ари-
залар қабул қилинди.

Танловнинг биринчи мавсум якунларига 
кўра, 2551 та умумтаълим мактабида мак-
таб маслаҳатчилари фаолияти йўлга қўйил-
ди. Танловнинг иккинчи мавсумида 7695 та 
умумтаълим мактабидаги мактаб маслаҳат-
чиси лавозими учун вакант эълон қилинди. 
2026/2027 ўқув йилидан бошлаб 10 мингдан 
ортиқ умумтаълим мактабида мактаб масла-
ҳатчилари фаолиятини тўлиқ йўлга қўйиш 
орқали ўқувчиларнинг қизиқиши, истеъдоди 
ва қобилиятини аниқлаш ҳамда ривожланти-
риш бўйича ягона тизимли ёндашув таъмин-
ланади.

7-9-синф ўқувчиларини касб-ҳунарга 
қизиқтириш ва йўналтириши, “Президент 

Таълим

мукаммал ишлайдиган давлат бошқаруви ти-
зимини қандай қилиб барпо этиш мумкин? 
Албатта, давлат хизматини замонавий талаб-
лар асосида қайта ташкил этиш, раҳбар кадр-
лар малакасини узлуксиз ошириш, уларни 
халқаро стандартлар бўйича тайёрлаш зарур. 

Рақобатбардошликни 
таъминлайдиган инвестиция

“Ўзбекистон — 2030” стратегиясида дав-
лат хизматчиларининг профессионал салоҳия-
тини ошириш, халқаро тажрибани кенг жорий 
этиш, хорижий таълим ва стажировка дастур-
ларини тизимли ташкил қилиш устувор вази-
фалар сифатида белгиланган. Бу вазифалар-
нинг амалий ижросини таъминлаш мақсадида 
Президентимизнинг 2025 йил 6 декабрдаги 
“Давлат хизматида бошқарув самарадорлиги-
ни янада ошириш чора-тадбирлари тўғриси-
да”ги фармони билан Бошқарув самарадорли-
ги агентлиги ташкил этилди. Ташкилот фао-
лияти давлат хизмати соҳасида мутлақо янги 
ёндашув шакллантиришга қаратилган.

Авваллари давлат хизматчиларининг мала-
каси кўпроқ қисқа муддатли ўқувлар ёки ало-
ҳида лойиҳалар орқали оширилган бўлса, бу-
гунги кунда мазкур жараён давлат бошқаруви-
нинг узоқ муддатли стратегиясига айланмоқда. 
Агентликнинг асосий вазифаларидан бири ҳам 
давлат хизматчилари ва раҳбар кадрларнинг 
касбий компетенцияларини замонавий талаб-
лар даражасига олиб чиқишдан иборат.

Бунинг учун давлат бошқарувида нати-
жага асосланган бошқарув (Results-Based 
Management) тизимини жорий этиш, илғор 
хорижий тажрибаларни ўрганиш ва ама-
лиётга татбиқ қилиш, раҳбарларни дунёнинг 
етакчи университетларида тайёрлаш, халқаро 
ташкилотлар билан ҳамкорликни кенгайти-
риш каби вазифалар тизимли амалга оширил-
моқда. Муҳим жиҳати шундаки, бугун давлат 
хизмати учун кадр тайёрлашга фақат таълим 
эмас, балки мамлакатнинг келажак рақобат-
бардошлигини таъминлайдиган стратегик 
инвестиция сифатида қаралмоқда.

Дунё тажрибаси кўрсатмоқдаки, давлат 
бошқарувида фақат жараёнларни ташкил 
қилиш эмас, балки аниқ натижага эришиш 
муҳим аҳамият касб этади. Шу боис, сўнгги 
йилларда кўплаб мамлакатларда “Results-
Based Management” — натижага асосланган 
бошқарув тизими кенг жорий этилмоқда. 

— Бунинг амалий ифодаси сифатида 
Қишлоқ хўжалиги вазирлиги билан ҳам-
корликда мутлақо янги форматдаги таълим 
лойиҳаси йўлга қўйилди, — дейди қишлоқ 
хўжалиги вазири ўринбосари Алишер Шу-
куров. — Ушбу лойиҳа доирасида АҚШнинг 
нуфузли Колумбия университети ҳузурида-
ги Executive Master of Public Administration 
(EMPA) дастурида университет томонидан 
ажратилган грант асосида таҳсил оляпман. 
Бу лойиҳанинг аҳамияти фақат бир раҳбар-
нинг таълим олиши билан чекланмайди. У 
раҳбар кадрларни тайёрлашнинг мамлакати-
миз учун янги моделини бошлаб бермоқда. 
Яъни давлат бошқарувида энг катта муам-
молардан бири раҳбарларнинг узоқ муд-
датга ўқишга кетиши натижасида бошқарув 
жараёнида узилишлар юзага келишидир. 
EMPA дастури айнан шу муаммога ечим-
дир. Унинг формати раҳбарларга ўз хизмат 
вазифаларини давом эттирган ҳолда таълим 
олиш имконини беради. Бу эса бир вақтнинг 
ўзида ҳам давлат бошқарувида узлуксизлик-
ни таъминлайди, ҳам раҳбарнинг касбий 
компетенцияларини замонавий талаблар 
асосида бойитади.

Бундай ёндашув бугун АҚШ, Сингапур, 
Буюк Британия, Жанубий Корея каби давлат-
ларда кенг қўлланилмоқда.

Нима учун айнан Executive Education? 
Замонавий раҳбар учун назарий билим-
нинг ўзи етарли эмас. У мураккаб ислоҳот-
ларни бошқариши, турли манфаатларни 
мувофиқлаштириши, инқирозли вазият-
ларда тезкор қарор қабул қилиши, рақамли 
технологиялардан самарали фойдаланиши 
ва жамоани умумий мақсад сари етаклай 
олиши керак. 

Бундай муҳитда таълим олиш раҳбар учун 
фақат билим эмас, балки халқаро ҳамкорлик 
тармоғини шакллантириш, глобал бошқарув 
тенденцияларини чуқур англаш ва турли дав-
латлар тажрибасини қиёсий ўрганиш имко-
нини ҳам беради.

Илғор модель амалиётда
Бошқарув самарадорлиги агентлиги томо-

нидан амалга оширилаётган мазкур ташаб-
бус бир вазирлик билан чекланиб қолмайди. 
Қишлоқ хўжалиги соҳасида бошланган пилот 
лойиҳа босқичма-босқич бошқа вазирлик ва 
идораларга ҳам татбиқ этилиши режалашти-
рилган. Бу орқали халқаро таълим, Executive 
Education, стажировка ва малака ошириш 
дастурлари давлат органлари эҳтиёжлари 
асосида режалаштирилади, грант маблағлар 
кенг жалб қилинади ва орттирилган билим-
лар давлат бошқаруви амалиётига тизимли 
интеграция қилинади.

Бу эса давлат хизматида раҳбар кадрларни 
тайёрлашнинг мутлақо янги институционал 
моделини шакллантиришга хизмат қилади. 
Тараққиёт тарихи кўрсатадики, барқарор 
ривожланган давлатларнинг энг катта бой-
лиги табиий ресурслар эмас, балки билимли 
инсонлардир. Замонавий раҳбарларни тай
ёрлашга киритилган ҳар бир сармоя давлат 
бошқаруви самарадорлиги, ислоҳотлар на-
тижадорлиги, инвестиция муҳити яхшила-
нишига, энг муҳими, аҳоли фаровонлигига 
хизмат қилади.

Янги модель айнан шу мақсадга қара-
тилган. У раҳбар кадрларни тайёрлашнинг 
барча босқичларини — иқтидорли ёш-
ларни аниқлаш, уларни халқаро даражада 
ўқитиш, стажировкадан ўтказиш, замона-
вий компетенциялар билан қуролланти-
риш ва орттирилган билимларни давлат 
бошқарувига қайтаришни ягона тизимга 
бирлаштиради.

Бу кадрлар сиёсатидаги навбатдаги ис-
лоҳот эмас, давлат бошқаруви фалсафасини 
ўзгартиришга қаратилган стратегик ёнда-
шувдир. Демак, халқаро стандартлар асосида 
тайёрланган раҳбар кадрлар нафақат бугунги 
ислоҳотлар, балки янги Ўзбекистоннинг узоқ 
муддатли тараққиёти ва эзгу мақсадларнинг 
ишончли таянчи бўлиб хизмат қилиши шуб-
ҳасиз.

Санжар ЭШМУРОДОВ,
“Янги Ўзбекистон” мухбири

Президентимизнинг ўқувчилар қизиқишларини ўрганиш ва шунга кўра йўналтиришни кўзда тутган 
“Мактабдан ташқари таълим тизимини янги босқичга олиб чиқиш чора-тадбирлари тўғрисида”ги 
қарори қабул қилинганига ҳам ҳадемай бир йил бўлади. Тизимда узоқ йиллардан буён йиғилиб қолган 
муаммоларга барҳам берадиган мазкур қарор билан қисқа муддатда “Келажак” марказлари ташкил 
этилиб, улар фаолиятидаги дастлабки натижалар кўрина бошлади.

иқтидорли фарзандлари” миллий дастурида 
назарда тутилган ғоя ва мақсадларни ўғил-
қизлар ўртасида кенг тарғиб қилиши кути-
лаётган мактаб маслаҳатчилари шунчаки 
тайинланмаяпти. Зеро, ўсиб келаётган эрта-
миз эгаларини муносиб йўналтира оладиган 

лидерларнинг ўзи ҳам ҳар томонлама етук 
шахслар бўлиши керак-да.

Энди уларнинг ҳам ўз устида ишлаши, 
соғлом рақобатга киришишига шароит яра-
тиш зарур. Таълим тизимини ривожланти-
риш йўлидаги барча эзгу ташаббуслар қатори 

мактаб маслаҳатчиларининг профессионал-
лигини ошириш тадбирлари ҳам кенг қўллаб-
қувватланади. Ҳатто аксарият маслаҳатчилар 
ҳали фаолият бошламасидан касбий кўникма 
ва маҳоратини ошира бошлади.

Республика “Келажак” маркази томони-
дан яқиндагина Бухоро вилоятида ташкил 
этилган мактаб маслаҳатчиларининг I рес-
публика форуми бу борадаги илк қадам бўл-
ди. Форум янги лавозим эгаларининг касбий 
салоҳиятини ошириш, фаолиятини ягона ти-
зим асосида йўлга қўйиш ҳамда ўқувчилар 
билан ишлашда замонавий ёндашувларни 
оммалаштириш мақсадида ҳудудлардан 208 
нафар намунали мактаб маслаҳатчиси, 14 на-
фар ҳудудий масъул ҳамда тегишли вазирлик 
ва идораларнинг масъул ходимларини бир 
жойда жамлади.

Бирор ишга киришар экансиз, унинг мо-
ҳиятини тўлақонли англаб етмасангиз, кўн-
гилдагидек натижа тугул, ишнинг юриши 
ҳам қийин кечади. Шу маънода, иштирок-
чилар, аввало, “Президент иқтидорли фар-
зандлари” дастури ва ўқувчининг ижтимоий 

портфолиоси, қўшимча таълим тизимини 
ривожлантиришда мактаб маслаҳатчисининг 
роли ҳақидаги тушунчаларга эга бўлди. 

“Маслаҳатчининг кундалиги” ўқув-услу-
бий қўлланмаси, айниқса, ёшлар учун муно-
сиб туҳфа бўлди. Зеро, энди иш бошлаётган 
кадрлар аниқ мақсад ва режа билан фаолият 
юритса, касбий кўникмаларни эгаллашда 
қийналмайди. Шунинг учун мактаб масла-
ҳатчисининг профессионал имижи, самарали 
мулоқот ва фаолиятни ташкил этиш масала-
лари муҳокамаси улар учун қизиқ. Шахсий 
ва касбий ривожланиш учун зарур компетен-
цияларни шакллантириш, ўқувчилар билан 
ишлашдаги асосий йўналишлар бўйича маъ-
рузалар ҳам иштирокчилар эътибори марка-
зида бўлди. 

Кейинги йилларда ўтказилиши йўлга қў-
йилган “Турон”, “Иқтидор” ва “Жадидлар 
изидан” танловлари мактаб ўқувчилари ора-
сидан ноёб иқтидор эгаларини кашф қиляп-
ти. Ушбу тадбирларни ташкил этишда мактаб 
кутубхоначиси, мусиқа ва жисмоний тарбия 
ўқитувчиларининг ҳиссаси катта. Шу маъ-
нода, форум доирасида уларнинг қўшимча 
таълимдаги фаолияти қандай бўлиши керак-
лигига ҳам эътибор қаратилди. “Менинг кела-
жакдаги касбим” дастури ҳамда ўқувчиларни 
келажак касбига йўналтиришнинг замонавий 
ёндашувлари борасида фикр алмашилди. 

Ўқувчи қизиқишини ривожлантириш ор-
қали мактабдаги тўгаракларни имкониятлар 
платформасига айлантириш — йўлга қўйи-
лаётган тизимнинг бош мақсади. Бу мақсадга 
эришишда кучли лидерлик қобилиятига эга 
маслаҳатчиларгина талабга жавоб беради. 
Шундан келиб чиқиб иштирокчилар шахсий 
самарадорлик, мулоқот маданияти, етакчи-
лик, креатив фикрлаш ва ташаббускорлик 
ҳамда сунъий интеллект ва замонавий техно-
логиялардан самарали фойдаланиш бўйича 
гуруҳларда ишлади.

Форумда республикамизнинг 14 ҳудуди 
учун тайинланган бош маслаҳатчилар номи 

эълон қилинди ва уларга “ишонч ёрлиқлари” 
топширилди. Республика “Келажак” маркази 
раҳбари Индира Холдорова бош маслаҳатчи-
лардан умиди катта эканини таъкидлар экан, 
жумладан, бундай деди:

— Уларнинг ҳар бири ўз ҳудудида мактаб 
маслаҳатчиларига ўқувчиларни касбга қан-
дай йўналтириш, ёшларнинг ўзи билангина 
эмас, ота-оналар билан қандай ишлаш ва 
бошқа зарур тавсиялар юзасидан семинар-
тренинглар ўтказади. Давлатимиз раҳбари-
нинг ўзи мактабдан ташқари таълимнинг 
вертикал тизими вакиллари бўлган мактаб 
маслаҳатчиларига катта ишонч билдириб 
турибди. 6,5 миллион боланинг иқтидорини 
аниқлаш, қизиқишига кўра муносиб йўнал-
тириш уларнинг қўлида. 

Айни пайтда ҳар бир мактаб маслаҳатчи-
си фаолияти давлат сиёсати даражасидаги 
масала экани, мактаб ўқувчиларининг нурли 
эртасида катта ўрин тутиши мумкинлигини 
ҳис қилиб ишга киришаётгани аниқ. “Янги 
ўқув йилидан шарафли вазифада иш бош-
лайман, — деди сирдарёлик мактаб масла-
ҳатчиси Мадина Аҳмедова. — Фаолиятимиз 
аввалидан биз, мактаб маслаҳатчиларига 
алоҳида эътибор берилаётганидан, форум 
ташкил этилганидан янада руҳландим. Ли-
дерлик, жамоа билан ишлаш, ташаббус 
кўрсатиш, қарор қабул қилиш борасида 
фойдали тавсияларни ўзимга белгилаб ол-
дим. Албатта, улардан унумли фойдаланиб, 
ёшларнинг тўғри йўл танлашига сезиларли 
ҳисса қўшишга ҳаракат қиламиз”. 

Кексалар ҳамиша яхши иш бошида тур-
ганларга қарата “Бошлаётган ишларинг хайр-
ли бўлсин”, деб дуо қилади. Биз ҳам эртамиз 
эгалари тақдирига дахлдор бўлган, шарафли 
вазифага киришаётган мактаб маслаҳатчи-
ларининг фаолияти сермазмун бўлишидан 
умидвормиз.

Муножат МЎМИНОВА,
“Янги Ўзбекистон” мухбири

Кейинги ўн йилликда 
Ўзбекистонда давлат 
хизматчиларига муносабат 
тубдан ўзгарганини шунчаки 
воқелик сифатида баҳолаш 
хато бўлади. Зеро, илгари 
раҳбарлардан қонунларни 
яхши билиш ва берилган 
топшириқларни ижро 
этиш талаб қилинган 
бўлса, энди ундан бутун 
тизимни ривожлантириш, 
ўзгаришларни бошқариш, 
рақамли технологияларни 
жорий этиш, инсон капиталига 
сармоя киритиш, хавф-
хатарларни олдиндан баҳолаш 
ва натижа учун шахсий 
масъулиятни ўз зиммасига 
олиш талаб этилмоқда. 

ЗАМОНАВИЙ  РА²БАР – 
“Ўзбекистон — 2030” стратегияси

МАКТАБ МАСЛА¥АТЧИЛАРИ  
ИШ БОШЛАМО£ДА 

КУЧЛИ ДАВЛАТНИНГ  

МУ²ИМ  КАПИТАЛИ
Мазкур ёндашувнинг асосий моҳияти дав-
лат органлари фаолиятини сарфланган маб-
лағ ёки бажарилган ишлар сони билан эмас, 
балки аҳоли ҳаётида қандай ижобий ўзгариш 
юз бергани орқали баҳолашдан иборат. Яъни 
муҳим савол “қанча иш қилинди” эмас, бал-
ки “қандай натижага эришилди” бўлади. Бу 
эса раҳбарлардан мутлақо янги билим, янги 
фикрлаш ва янги бошқарув маданиятини 
талаб қилади. Замонавий раҳбар энди фақат 
ижрочи эмас, у стратег, ислоҳотчи, лидер ва 
ўз жамоасини натижага етаклайдиган бошқа-
рувчи бўлиши лозим.

Бугунги кунда ҳеч бир мамлакат бар-
ча билим ва тажрибани мустақил равишда 
шакллантира олмайди. Давлат бошқаруви 
соҳасида ҳам энг самарали йўл дунёда ўзини 
оқлаган моделларни ўрганиш, уларни миллий 
хусусиятларга мослаштириш ва амалиётга 
татбиқ этишдир.

— Шу мақсадда Ўзбекистон Президенти 
ҳузуридаги Бошқарув самарадорлиги агент-
лиги дунёнинг етакчи университетлари, 

халқаро ташкилотлар, ривожланиш инсти-
тутлари ва хорижий давлатлар билан кенг 
қамровли ҳамкорликни йўлга қўймоқда, — 
дейди агентлик ахборот хизмати бошлиғи 
Севара Зокирова. — Бу ҳамкорлик фақат 
тажриба алмашиш билан чекланмайди. Энг 
муҳими, давлат хизматчилари учун халқа-
ро таълим, стажировка, Executive Education 
дастурлари, грантлар ва амалий малака оши-
риш механизмлари босқичма-босқич ягона 
тизимга бирлаштирилмоқда. Бу эса Ўзбе-
кистонда раҳбар кадрларни тайёрлашнинг 
мутлақо янги экотизими шаклланаётганидан 
далолат беради.

Соҳа бошқарувида  
Европа тажрибаси

Бошқарув самарадорлиги агентлиги томо-
нидан жорий этилаётган мазкур ёндашувнинг 
амалий намунаси сифатида Қишлоқ хўжали-
ги вазирлиги билан ҳамкорликда комплекс 
лойиҳа амалга оширилмоқда.

Мазкур лойиҳа доирасида Европа Иттифо-
қининг грант маблағлари ҳисобидан Италия-
нинг Туша университетида иқтидорли 35 киши 
магистратура босқичида таҳсил олмоқда.

Дастур орқали мутахассислар фақат акаде-
мик билимларни эмас, балки Европа мамла-
катларида аграр сиёсатни шакллантириш, ре-
сурсларни бошқариш, инновацион ечимларни 
жорий этиш ва қишлоқ хўжалигида барқарор 
ривожланиш моделларини ҳам ўрганмоқда. 
Келгусида уларнинг ушбу билимлари юрти-
миз аграр соҳасини модернизациялашда му-
ҳим интеллектуал ресурсга айланади.

Бугунги кунда Қишлоқ хўжалиги вазир-
лиги тизимида Оксфорд, Эдинбург, Лидс, 
Рединг, Сидней, Аризона ва Питсбург уни-
верситетларида таҳсил олган мутахассислар 
масъул раҳбарлик лавозимларида фаолият 
юритмоқда. Бу эса давлат сиёсатида муҳим 
тамойил қарор топаётганини англатади: хо-
рижда орттирилган билим ва тажриба мам-
лакат тараққиётига хизмат қилиши керак. 

Мазкур раҳбарлар томонидан замонавий 
бошқарув усуллари, таҳлилга асосланган қа-
рор қабул қилиш амалиёти, илмий ёндашув 
ва инновацион ечимлар соҳа ривожига бос-
қичма-босқич татбиқ этилмоқда. Бу тажриба 
келгусида бошқа давлат органлари учун ҳам 
намунавий модель вазифасини ўтайди. 

Раҳбар кадрларни тайёрлаш фақат амалда 
ишлаб турган давлат хизматчилари билан чек-
ланмайди. Бунинг учун иқтидорли ёшларни 
эрта аниқлаш ва уларни мақсадли тайёрлаш 
ҳам муҳим аҳамиятга эга. Шу мақсадда БМТ-
нинг Озиқ-овқат ва қишлоқ хўжалиги ташки-
лоти (FAO) билан ҳамкорликда “Young Talents” 
миллий танлови ташкил этилди. Танлов нати-
жасида мамлакатнинг турли ҳудудларидан энг 
иқтидорли 50 нафар ёш саралаб олинди.

Улар учун FAO ҳамда IFADнинг минта-
қавий офисларида халқаро стажировка ўташ 
механизми яратилди. Бу нафақат ёшларнинг 
билим ва малакасини оширишга, балки хал-
қаро экспертлар билан биргаликда ишлаш, 
йирик лойиҳаларни бошқариш ва илғор 
бошқарув маданиятини ўзлаштиришига 
хизмат қилади. Энг муҳими, дастур орқали 
келажак раҳбарлари давлат хизматига тайёр-
ланмоқда.

Бошқарув самарадорлиги агентлиги хал-
қаро ҳамкорликни фақат хорижда таълим 
ташкил этиш билан чеклаб қўймаяпти. Хори-
жий тажрибани мамлакатимизга олиб келиш 
ҳам устувор вазифалардан бири. Бунинг ёр-
қин намунаси сифатида Корея Республикаси-
нинг 4,5 миллион доллар миқдоридаги гран-
ти ҳисобидан Тошкент вилоятининг Юқори 
Чирчиқ туманида қишлоқ хўжалиги соҳаси 
ходимларининг малакасини ошириш ва қайта 
тайёрлаш маркази ташкил этилди.

Ушбу марказда туман ҳокими ўринбосар-
лари учун хорижий экспертлар иштирокида 
назарий ва амалий ўқув машғулотлари ўт-
казилди. Бу ерда иштирокчилар замонавий 
аграр бошқарув, ресурслардан самарали фой-
даланиш, рақамли технологияларни жорий 
этиш, инвестиция лойиҳаларини бошқариш 
ва натижага асосланган режалаштириш бў-
йича билимини оширди.

Ўзбекистон кўп миллатли мамлакат. Унда 
130 дан ортиқ миллат ва элат, 15 га яқин ди-
ний конфессия фаолият юритади. Тиллар ҳар 
хил, тарихлар турлича, қадриятлар, урф-одат-
лар, анъаналар ва турмуш тарзи ранг-баранг. 
Лекин мақсад ягона — истиқбол орзуси барча 
халқлар ва миллатларни бирлаштириб тура-
ди. Эътиқодлар турлича, ибодатлар ҳар хил, 
тақвонинг тури кўп. Бироқ борадиган йўли-
миз битта. Бу умуммиллий бирликнинг ўзига 
хос, ҳавас қилгулик кўриниши. Умуммиллий 
бирлик, умуммиллий якдиллик, мақсадлар 
муштараклиги тараққиётимизнинг асоси, 
буюк келажагимизнинг гарови.

Қорақалпоғистонга сафаримиз давомида 
бунга яққол гувоҳ бўлдик. Қорақалпоқ хал-
қи — ўз тарихи, маданияти, қадриятларига 
эга халқ. Ана шу жиҳатдан айтиш мумкинки, 
қорақалпоқ халқи кўп миллатли Ўзбекистон 
халқининг гавҳари. Бу гавҳарнинг бетакрор 
жилоларида, ранг-баранг товланишларида 
қардошликнинг, қондошликнинг, жондош-
ликнинг, ўтмишию келажаги муштарак бўл-
ган буюк идеалларнинг ифодасини кўрдик. 
Кўча-кўйда, учрашувларда юзлаб одамлар 
билан юзма-юз турганда бу эзгулик ва хуш-
вақтликнинг ёрқин мазмунини англадик. Бу 
ҳаммамизнинг бойлигимиз, ҳаммамизнинг 
маънавий қудратимиз. Зотан, Ўзбекистон 
халқининг қудрати унинг бирлигида, ҳам-
жиҳатлигида, бир-бирининг тақдирига дахл-
дорлигида ва тақдирдошлигида. Ўзбекистон 
халқининг буюк қудрати — унинг миллати, 
элати, диний эътиқоди, ижтимоий келиб чи-
қиши ва бошқа жиҳатларидан қатъи назар, 
Ўзбекистон деб аталган салкам 40 миллион-
ли улкан хонадонимизнинг, муқаддас оила-
мизнинг тақдирига жавобгарлик туйғусининг 
баландлигида, тақдирдошлик ҳиссининг мус-
таҳкамлигида. Бу, айтиш мумкинки, энг катта 
куч, беқиёс қудрат.

“Ягона Ватан, ягона халқ бўлиб, янги ҳаёт 
ва келажак яратамиз!” шиори остида туман-
лар, шаҳарлар бўйлаб сафаримиз бошланди. 
12-15 август кунлари Қорақалпоғистон бўй-
лаб “Мустақиллик тўйи” тадбирлари жўшқин 
ва байрамона ўтказилди. Тадбир доирасида 
кўпдан-кўп маърифий учрашувлар, китоб 
акциялари, миллий либослар флешмоби, 
кинолар намойиши, ҳарбий хизматчилар би-
лан учрашув, ватанпарварлик учрашувлари, 
хайрия ташрифлари, болалар учун байрам 
дастурлари ва катта концертлар ташкил этил-
ди. Тадбирлар турлича, ранг-баранг, шакл ва 
услуб жиҳатидан бир-бирини такрорламай-
диган, халқчил, содда, аммо таъсирчан ҳолда 
ўтказилди.

Фестиваль фақат катта саҳналарда эмас, 
тўғридан тўғри аҳоли орасида, турар жойлар, 
маҳаллалар, мактаблар, ўқув юртлари май-
донларида бўлиб ўтди. Байрам руҳи кўчалар-
га, кўчалардан майдонларга, майдонлардан 
ёшу қарининг қалбига, шуурига кўчди.

Жамоамиз гуруҳларга бўлиниб, 34 та йи-
рик ижтимоий лойиҳа ва оммавий акцияни 
амалга оширди. 120 дан ортиқ маънавий-
маърифий, маданий ва спорт тадбири ташкил 

Шукуҳ

Мустақиллик байрами – байрамларнинг гўзали. У қалбларга ғурур 
бағишлайдиган, Ватан озодлиги, давлат мустақиллиги билан бирга шу юрт 
эгаси бўлган ҳар бир инсоннинг борлиги, мавжудлиги, қадру қиммати ва 
шаъни билан боғлиқ улуғ айём. Шунинг учун уни “Энг улуғ, энг азиз”, деб 
атаймиз. Чунки дунёда инсондан азиз, мукаррам зот йўқ. Қорақалпоқ диёрида 
айни ана шу ғоя қанот қоқмоқда.

этилди. Уларда 40 мингга яқин одам иштирок 
этди. Нукус шаҳри ва 16 тумандаги 110 дан 
ортиқ маҳалла ва овул фуқаролар йиғинлари 
қамраб олинди. Буларнинг барчасида катта 
самимиятни, эътиқодни, Ватан ва унинг тақ-
дири билан боғлиқ ҳис-туйғуларни кўриш 
мумкин.

Қонликўл туманида “Мустақиллик соат-
лари” лойиҳаси доирасида олимлар, ёзув-
чи-шоирлар, санъаткорлар ҳамда маҳаллий 
аҳоли билан ўтказилган учрашув чин маъно-
да “Мустақиллик тўйи”га айланди. Бу ерда 
истиқлолнинг тарихий, ижтимоий, ҳуқуқий, 
маънавий ва сиёсий моҳияти тушунтириб бе-
рилди. Мустақиллик йилларида эришилган, 
хусусан, кейинги йилларда қилинган ишлар 
ҳақида фикр юритилди. Дарҳақиқат, янги 
Ўзбекистон — янги тафаккурдаги инсон, ян-
гича фикрлайдиган жамият ва жаҳон цивили-
зацияси билан баробар қадам ташлайдиган 
замонавий давлат. Халқимизнинг энг катта 
бойлиги ва маънавий қудрати ана шунда.

Аҳоли билан юзма-юз учрашувда яна бир 
муҳим мавзуга алоҳида эътибор қаратилди. 
Бу ёш авлод ва келажак масаласи эди. Дунё 
тез ўзгараётган, инсоният қадриятлардан 
узоқлашаётган (А.Гутерриш), ахлоқсизлик 
ва маънавий тубанлик чуқурлашиб бораётган 
(П.Бьюкенен), инсоният тафаккурида кес-
кин ўзгаришлар юз бериб, инсоний моҳия-
тини йўқотаётган (Ф.Фукуяма) бир пайтда 
Ўзбекистон деб аталган мўътабар оиламиз-

да, файзли ва қут-баракали хонадонимизда 
маънавият, маърифат ва тарбия асос қилиб 
олингани, унга давлатимиз раҳбарининг ўзи 
раҳнамолик қилаётгани бутун халқимизнинг 
жаҳон ҳамжамиятидаги иродасини, мустаҳ-
кам хулқ-атворини ва қатъий эътиқодини на-
моён этаётганига алоҳида урғу берилди.

Қайсидир давлатлар катта иқтисодий им-
конияти, бошқалари ҳайратомуз ҳарбий сало-
ҳияти ва бошқа жиҳатлари билан ўзини кўз-
кўз қилаётганда Ўзбекистон халқи тарихан 
камол топган, бир неча цивилизациялар жа-
раёнида шаклланган, соф инсоний қадрият-
ларга асосланган инсонийлик фазилатлари 
ва генетик асосга эга тарбия белгилари билан 
улардан устун туради. Бу — янги Ўзбекис-
тоннинг жаҳон ҳамжамиятидаги фақат ўзига-
гина хос қудрати ва мустаҳкам иродасининг 
таянчи.

Қўнғирот тумани ўзининг ишлаб чиқариш 
салоҳияти, саноат, транспорт соҳасидаги кенг 
имкониятлари, ер ости ва ер усти бойликлари 
билан нафақат Қорақалпоғистоннинг, балки 
бутун Ўзбекистоннинг тараққиётида алоҳи-
да мавқега эга. Бу ер Марказий Осиёда яго-
на сода ишлаб чиқариш мажмуаси, қадимий, 
бутун минтақа билан боғланган кичик ипак 
йўли мақомидаги темир йўл, нефть-газ захи-
ралари ва албатта, катта ҳажмдаги қишлоқ 
хўжалиги маҳсулотлари билан ҳам алоҳида 
аҳамият касб этадиган туман. Унинг марка-
зи ўзига хос замонавий шаҳарчага айланган. 
Кенг ва равон асфальт йўллар, кечқурунлари 
кўзни қамаштирадиган, байрамона тус бера-
диган ранг-баранг чироқлар, дарахтлар билан 
ўралган атроф-муҳит дилларни яйратади. 
Ёшлар истироҳат боғи чинакам маънавият 

ва маърифат майдонига айланган. Боғда олис 
ўтмишдан бошлаб бугунгача дахлдор бўлган, 
миллий маданиятимиз тараққиётига муҳим 

ҳисса қўшган улуғ аждодларимизнинг сий-
молари ва бетакрор ҳикматлари замонавий 
меъморий ечимлар ва безаклар орқали та-
рихий-хронологик тарзда жойлаштирилган. 
Уларнинг ҳар бири сиймосида ўз улуғвор-
лиги, маҳобати ва миллат тараққиёти билан 
боғлиқ бетакрор маданиятимизга дахлдорлик 
яққол кўриниб туради. Майдонда барпо қи-
линган 2000 ўринли амфитеатр Ёшлар исти-
роҳат боғининг файзли гўшасидир. Бу ерда 
замонавий маънавият ва маърифат тарғибо-
тининг намунали кўринишини кўрдик. Бутун 
майдонда файз, баланд руҳ ва кўтаринки кай-
фият яққол сезилади. 500 дан ортиқ томоша-
бин йиғилган ушбу амфитеатрда Тошкентдан 
борган таниқли санъаткорлар ва маҳаллий 
намояндалар иштирокида катта байрам бў-
либ ўтди. Қўнғирот тумани аҳолиси, хусусан, 
ёшларининг нигоҳида “Мустақиллик тўйи”-
нинг асл мазмунини кўриш мумкин эди.

Қўнғиротдаги энг замонавий меъморий 
ечимларга эга, файзли тадбирлар зали ма-
ҳобати ва кўрки билан алоҳида ажралиб 
туради. Зални тўлдириб ўтирган 600 дан 
ортиқ аёллар, оналар, қизлар жамланган ан-
жуманда сўз она ва она Ватан ҳақида борди. 
Зотан, она — ҳаётнинг ибтидоси, миллат да-
вомчиси, авлодлар сарчашмаси. Уни асраш 
миллатни асрашдир. Онанинг муқаддасли-
ги, Ватаннинг муқаддаслиги ва унинг мил-
лат истиқболи экани барча иштирокчиларда 
шодлик билан бирга бурч ва масъулият, ўза-
ро дахлдорлик ҳисларини уйғотди.

Халқимизнинг ажойиб удуми бор. Тўй-
га борса, тўёна билан одамларнинг руҳини 
кўтариш, уларга рағбат ва ишонч бағишлаш 
одатимизга айланган. Бу бизнинг бир неча 

минг йиллик қадриятларимизнинг ажралмас 
қисмидир. “Мустақиллик тўйи” ҳам халқи-
мизнинг бу эзгу одатини яна бир бор намоён 
қилди. Ўнлаб туман ва шаҳарчаларда минг-
лаб одамлар ҳузурида бўлдик, улар билан 
суҳбатлар қурдик.

Санъаткорлар қўшиқлар куйлади, шоир-
ларимиз уларга бағишлаб меҳр, мурувват, 
эҳтиром ва қадр-қиммат ҳақида шеърлар ўқи-
ди. Бу борада Ўзбекистон халқ артистлари 
Гавҳар Зокирова, Мансур Тошматов, Ўзбе-
кистонда хизмат кўрсатган маданият ходими, 
шоир Бобур Бобомурод, маҳаллий санъаткор-
лардан Ўзбекистон ва Қорақалпоғистон халқ 
артисти Мирзагул Сапаева, Ўзбекистон ва 
Қорақалпоғистонда хизмат кўрсатган артист 
Элиза Айтниязова ҳамда Қорақалпоғистонда 
хизмат кўрсатган артист Дарибой Хўжабер-
геновнинг чиқиши кўпчиликнинг қувончига 
сабаб бўлди. Айниқса, Элиза ва Дарибойнинг 
академик жанр — опера йўналишидаги чи-
қишлари алоҳида жўшқинлик ва байрамона 
руҳ бахш этди.

“Эзгулик карвони” лойиҳаси доираси-
да Қонликўл, Тўрткўл, Кегейли, Беруний, 
Элликқалъа туманларида ва Нукус шаҳри-
да нуронийлар, ижтимоий ҳимояга муҳтож 
оилалар ҳолидан хабар олинди. Улар билан 

самимий суҳбатлар ўтказилди. Амалий кў-
мак ва байрам совғалари етказилди. Ана шу 
ташрифлар доирасида 150 дан ортиқ хона-
донга борилди. Совға-саломлар, ижтимоий 
ёрдамлар кўрсатилди. Энг муҳими, инсоний 
меҳр умуммиллий дахлдорлик, ҳамдардлик 
ва меҳр-муҳаббат намойишига айланди. “Сиз 
ҳамиша эътиборимиздасиз, сиз ёлғиз эмас-
сиз” деган соф умуммиллий туйғу, инсоний 
меҳр устуворлик қилди.

“Мустақиллик тўйи” фестивалининг маз-
муни кенг, шакл ва усуллари ранг-баранг 
бўлди. Беруний туманида “Миллий либослар 
флешмоби” ўтказилди. Унда 500 дан зиёд иш-
тирокчининг замонавий, ихчам, айни пайтда 
ғоят миллий кийиниш анъаналарига мос ке-
ладиган либослардаги чиқишлари ўзининг 
бичими, миллийлиги ва қадриятларимизга 
мослиги билан алоҳида ажралиб турди. Улар-
дан ҳар бирининг чиқиши алоҳида олқишлар 
билан кутиб олинди.

Қораўзакда “Китоб карвони” акцияси 
ташкил этилди. Унда 500 дан ортиқ киши, 
хусусан, ёшлар иштирок этди. Китобхонлик, 
маърифат ҳаётимиз мазмунига айланаётга-
ни яна бир бор эътироф этилди. Ҳар қандай 
бузғунчи ғоялардан, чақириқлар ва даъват-
лардан асровчи қудратли восита маърифат 
экани, юксак маънавият ва ахлоқ ҳаётий эҳ-
тиёж экани яна бир бор тасдиқланди. Албат-
та, бу икки тадбир шакли, ташкилий жиҳат-
лари ва кўриниши билан бир-биридан фарқ 
қилади. Бири миллий либослар, эстетик дид, 
кийиниш маданияти, юриш-туриш одобига 
доир. Иккинчиси эса китоб ва китобхонлик, 
тафаккур ва ақл устунлиги, маърифат ва маъ-
навият зарурати билан боғлиқ тадбирдир. 
Аммо уларни битта моҳият, битта мазмун 

бирлаштириб турди. Ўз қадриятларини асрай 
билган, миллий хусусиятларини йўқотмаган 
миллат келажагини асрай олиши муқаррар. 
Маърифат, тафаккур, билим — янгидан-янги 

ташаббуслар, бетакрор ғоялар, тараққиёт-
нинг янги босқичига асос бўладиган лойиҳа-
лар сарчашмаси. Демак, миллий кийим ва ма-
тода ҳам, китоблар ва уларнинг саҳифаларида 
ҳам миллатнинг қадимий ва бой хотираси, 
кенг дунёқараши, маънан соғлом, маърифий 
жиҳатдан юксак ва баркамол қиёфаси мужас-
сам. Қорақалпоғистондаги тадбирлар ана шу 
улуғ ғояга асосланди.

Кенг миқёсли фестиваль дастурида ёшлар 
мавзуси алоҳида эътиборга олинди. Зотан, 
ёшлар — оталар ишининг давомчиси. Бугун 
биз барпо этаётган янги Ўзбекистон, биз қу-
раётган Учинчи Ренессанс пойдевори ким-
нинг қўлида қолади? Кейинги авлод бу эзгу 
мақсадларимизни, буюк идеалларимизни да-
вом эттириб, рўёбга чиқара оладими? Қалқиб 
турган дунёда, янги дунё тартиботини вужуд-
га келтириш, дунёга эгалик қилиш истаги ку-
чайиб бораётган бир пайтда Марказий Осиё-
нинг, жумладан, Ўзбекистоннинг бирлигини, 
дахлсизлигини асрай оладими? Албатта, ҳар 
қандай ота ўз оиласи ва унинг келажаги ҳа-
қида фикр юритар экан, шодиёнага тўла тўй 
завқу шавқи билан бирга фарзандларининг 
тақдирини ҳам ўйлайди. Ана шу ўй ёшлар 
билан мулоқот жараёнида биз — катта авлод-
да ҳам сезилди.

Ёшлар билан ишлаш, уларнинг ичига ки-
риш, қалб кечинмалари ва орзу-истакларига 
шерик бўлиш мақсадида қатор тадбирлар 
ўтказилди. “Шижоат” лойиҳаси доирасида 
ҳарбий хизматчилар ҳузурида бўлдик. Ҳар-
бий билим юрти курсантлари билан учраш-
дик. Ҳарбий хизматчиларнинг оила аъзолари, 
фарзандлари билан суҳбатлашдик. Нукус 
шаҳридаги Шимоли-ғарбий ҳарбий округ-
да 650 дан ортиқ курсант, ҳарбий хизматчи, 
уларнинг оиласи ва фарзандлари иштирок 
этди. Ватан ҳимояси, ҳарбий хизматнинг ша-
рафи ва масъулияти ҳақида фикрлашдик. Чин 
маънода, ҳарбий хизматчилар ҳаёт роҳат-
фароғатини, шахсий эрки ва озодлигини ақл 
билан Ватан ҳимоячисидек шарафли ва ғоят 
машаққатли, сутканинг хоҳлаган пайтидаги 
ҳар қандай жанговар топшириқ мажбурия-
тига алмаштирган. Бунинг учун одамга катта 
шижоат, фидойилик, Ватан ва миллат тақди-
ри учун жавобгарлик ҳисси керак. Ҳарбийлар 
ана шундай эл ардоғидаги одамлар. Чунки 
Ватан туйғуси, ватанпарварлик, зарур пайт-
да Ватан учун фидойилик қалбда туғилади 
ва шаклланади. Касбий маҳорат ва соҳанинг 
ўзига хос жиҳатларини фақат махсус таълим 
ва тажриба орқали ўзлаштириш мумкин. 
Қалб даъвати ва шижоати эса ҳар нарсадан 
устун. Биз ҳарбий хизматчилар ва курсант-
лар билан учрашувда бунга яна бир бор гувоҳ 
бўлдик.

Болалар — миллатнинг навниҳоллари. 
Кўп миллатли хонадонимизнинг завқу шав-
қи, орзу-умиди, истиқбол чечакларидир. 
“Янги Ўзбекистоннинг бахтиёр болалари” 
тадбирлари фестивалнинг энг самимий ва 
қувноқ тадбирларидан бирига айланди. 
Тахиатош туманидаги “Айдин жол” ором-
гоҳида дам олаётган болалар билан учра-
шув мазмунли бўлди. Дам олаётган бола-
ларнинг бадиий чиқишлари бахтиёрлик, 
келажак орзуси ифодаси бўлди. Бу ерда 
шеърлар, қўшиқлар айтилди. Уларга мах-
сус бадиий китоблар ва эсдалик совғалар 
топширилди. Болаларнинг қувончи — ҳар 
қандай байрамнинг файзидир. Сафаримиз 
давомида 350 дан ортиқ байрам совғалари, 
китоблар ва ўқув қуроллари тўплами совға 
қилинди.

Фестиваль доирасидаги гала-концертлар 
тўпланган кўп сонли томошабинларнинг 
умумий байрамига айланди. Томошабин-
лар санъаткорларга жўр бўлди. Хўжайли, 
Қўнғирот, Беруний, Тўрткўл туманлари ва 
Нукус шаҳрида ўтказилган концерт дастур-
ларида минглаб томошабинлар иштирок 
этди. Хусусан, Нукусдаги гала-концерт са-
фаримизнинг якуний намойишига айланди. 
Гала-концертни Қорақалпоғистон Респуб-
ликаси Жўқорғи Кенгеси раиси Аманбай 
Оринбаев табрик сўзи билан очди. Тадбир 
байрамона руҳда, ҳақиқий халқона тўй, 
оммавий сайил мақомида ўтказилди. Пой-
тахтдан борган эл суйган санъаткорлар би-
лан бирга маҳаллий қўшиқчилар ижросида-
ги ушбу шодиёна оммавий тус олди. Нукус 
шаҳридаги катта амфитеатрда 2000 дан 
ортиқ томошабин тўпланди. Куй-қўшиқ-
лар, рақслар, саҳна кўринишлари, бадиий 
композициялар битта мазмунга ва мавзуга 
қаратилган эди. Одамлар қалбида байрам 
кайфияти уйғониши билан бирга ҳаётидан 
миннатдорлик ва умридан розилик туйғуси 
сезилиб турарди. Ватанга муҳаббат, унинг 
тақдирига дахлдорлик ҳамда турли мил-
латларнинг ягона юрти бўлган Ўзбекистон-
нинг буюк келажаги олдидаги мажбурият 
ҳисси яққол намоён бўлди.

“Мустақиллик тўйи” давом этмоқда. Хал-
қимизнинг удумига кўра, тўйга қадар тайёр-
гарлик юмушлари билан бирга тўй кайфия-
ти ва шодиёна қалбингизда жўш уради. Тўй 
завқ-шавқи билан яшайсиз. Айни пайтда 
бутун Ўзбекистон халқи ана шундай руҳ ва 
кайфият билан яшамоқда. Биз эса Қорақалпо-
ғистондан қардошликнинг, қондошликнинг, 
жондошликнинг ва келажак олдидаги маж-
буриятнинг янги, оҳори тўкилмаган жўшқин 
туйғулари билан қайтдик. Байрам ҳар галги-
дан ҳам мазмунли, ҳар галгидан ҳам қувонч-
ли ўтиши шубҳасиз.

Нарзулла ЖЎРАЕВ,
“Маърифат” тарғиботчилар 
жамияти аъзоси, сиёсий 
фанлар доктори, профессор

